
4-бет 

2 5 8

10 қазан, сенбі  2020 жыл 

№152-153
(20028-20029)

e-mail: syrboyi@yandex.kz                          www.syrboyi.kz

Қызылорда облыстық қоғамдық-саяси газет  •  1929 жылдың 1 шілдесінен шығады

ТЕАТР

7
БОРЫШ

Ғазиза ӘБІЛДА,
«Сыр бойы»Sb

БІЛІМҚҰРМЕТ

Ғазиза ӘБІЛДА,
«Сыр бойы» Sb

Назерке САНИЯЗОВА,
«Сыр бойы» Sb

БӘРЕКЕЛДІ!ПРЕЗИДЕНТ

Шекара шебінде

СЫР 
МӘДЕНИЕТІ–  
ЖЕҢІС 
ТҰҒЫРЫНДА

Елбасы Нұрсұлтан Әбішұлы 
Назарбаевтың «Рухани 
жаңғыру» бағдарламалық 
мақаласы аясында Қазақстан 
Республикасы Мәдениет 
және спорт министрлігінің 
ұйымдастыруымен 
өткен Мәдениет және 
өнер саласы ұйымдары 
мен қызметкерлерінің 
республикалық «Рухани 
қазына – 2020» фестивалінде 
облысымыздың бірқатар 
мәдениет ұйымдары мен сала 
мамандары жеңімпаз атанып, 
арнайы номинациялармен 
марапатталды.

 

Атап айтар болсақ, «Үздік 
облыстық зағип және нашар көретін 
азаматтарға арналған кітапхана» 
номинациясымен – облыстық зағип 
және нашар көретін азаматтарға 
арналған арнаулы кітапханасы, 
«Үздік музейлік онлайн жоба - 
2020» номинациясымен – облыстық 
тарихи-өлкетану музейінің «Асыл 
мұра» тележобасы, жоба авторы 
музейдің бөлім меңгерушісі 
Әйгерім Бекқұлиева, «Үздік 
ауыл  дық мәдениет үйі, клубы» 
номинациясымен – Жалағаш ауданы, 
Аққұм ауылдық клубы, «Үздік 
ауылдық маңызы бар мемлекеттік 
музей» номинациясымен – облыстық 
тарихи-өлкетану музейінің Ы.Жақаев 
атындағы күріш өсіру тарихы музейі 
филиалы, сондай-ақ, А.Жұбанов 
атындағы арнайы жүлдемен - Қазалы 
аудандық мәдениет орталығының 
директоры Кемеңгер Өтеп 
марапатталды. 

Қазіргі таңда облыстағы мәде-
ниет ұйымдарында өнердің түрлі 
жанрлары бойынша 854 көр-
кемөнерпаздар үйірмесі жұмыс 
жасайды. Оған 10 мыңнан аса 
өнерпаз қамтылған. Үйірмелердің  
340-ы  балаларға арналған болса, 
376-сы жасөспірімдер мен жастарға 
қызмет көрсетеді. Бұл орталықтарда 
жасөспірімдер вокал, би, драма, 
домбыра, қобыз, баян аспаптарында 
ойнауды үйреніп, хор, жыр-терме, 
көркемсөз, қолөнер, бейнелеу 
өнерінен де шығармашылық қабі-
лет терін шыңдайды. Сондай-ақ, 
130-дан астам егде жастағыларға ар-
налған үйірмеде ардагерлер, әжелер 
ансамбльдері және отбасылық, 
фольклорлық ансамбльдер, ұлт 
аспаптар оркестрлері жұмыс жа-
сайды. Бұдан бөлек, балалар мен 
жасөспірімдерді дәстүрлі өнерге 
баулу мақсатында «Жыр мұра» 
жобасы жалғасуда.  Сондай-ақ, об-
лыста 63 халықтық атағы бар өнер 
ұжымы жемісті жұмыс жасап келеді. 

ХАБАРЛАНДЫРУ
Қызылорда облыстық мәслиха-

ты ның кезекті 48-сессиясы 2020 
жылғы 21 қазанда сағат 16:00-
де Облыстық мекемелер үйінің 
(Бейбарыс Сұлтан к., 1) мәжіліс 
залында ашылады.

Сессияның күн тәртібіне мына 
мәселелер ұсынылады:

1. «Облыста тарихи-мәдени мұра-
ларды пайдалану мен қорғаудың 
жай-күйі және оны жақсарту 
шаралары туралы» 2019 жылғы 19 
сәуірдегі №305 шешімінің орындалу 
барысы  туралы.

2. Қосымша мәселелер.
Облыстық мәслихаттың тұрақты 

комиссияларының отырыстары 2020 
жылғы 21 қазанда сағат 09:30-да, 
тұрақты комиссиялардың бірлескен 
отырысы сағат 11:00-де өткізіледі.

  
Облыстық мәслихат

Оқу-жаттығу жиынына десантшы-
шабуылдаушы әскердің, әскери-
әуе күштердің, әскери полицияның, 
әскери медициналық мекемелердің, 
Бітімгершілік дайындық жүргізу 
орталығы мен Минадан тазарту 
орталығының мыңнан астам әскери 
қызметшілері, 100-ден астам әскери 
және арнайы техника жұмылдырылды.

Оқу орталығының командалық 
пунктінде Жоғарғы Бас қолбасшыға 
бітімгершілік полк жұмысы туралы 
баяндалды. Сондай-ақ қазақстандық 
бітімгершілік полкіне жүктелген 
міндеттерді орындаудың жалпы алго-
ритмі туралы ақпарат берілді. Сонымен 
қатар Президентке бітімгершілік 
базаның үлгісі таныстырылды. Мем-
лекет басшысы оқу орталығының инже-
нерлік, лингвистикалық, тактикалық 
және медициналық сыныптарын аралап 
көрді.

Қасым-Жомарт Тоқаев бақылаған 
оқу-жаттығу жиыны барысында бітім-
гершілік контингенттің гуманитарлық 
жүк тиелген колоннаны алып-жүру 
кезіндегі іс-әрекеттері пысықталды. 
Жиыннан кейін әскери қызметкерлердің 
алдында сөйлеген сөзінде Президент 
елімізде ғана емес, бүкіл әлемде 
бейбітшілік пен тыныштықты 
қамтамасыз етудің маңызын атап өтті. 
Оның айтуынша, Қазақстан әлемдегі 
тыныштықты сақтау мақсатымен 
қақтығыс аймақтарына бітімгершілік 
әскерін тұрақты жіберіп отырады. 

– Біздің басты басымдығымыз – 
ынтымақтастық пен әріптестік. Сіздер 
халықаралық қауіпсіздікті нығайтуға 
үлкен үлес қостыңыздар. Бітімгер болу 
дегеніміз – әлемнің елшісі болу деген 
сөз. Сіздер бұл міндетті абыроймен 
атқар дыңыздар. Осындай оқу-жаттығу 
жиындарының арқасында әскери 
шебер ліктеріңіз шыңдала түседі. 
Армиямыздың әскери рухы мен даңқы 
одан әрі арта түсетініне сенімдімін, – 
деді Президент.

Сондай-ақ Тұңғыш Президент – 
Елбасының өзі тікелей құрған  Қарулы 
Күштердің бітімгершілік қызметі 
еліміздің бейбітшілік, халықаралық 
қауіп сіздік және тұрақтылық қағидат-
тарына іс жүзінде сай келетінін 
жеткізді.

Президент 2007 жылдан бері 35 
қазақстандық әскери қызметші, оның 
ішінде төрт әйел азамат БҰҰ-ның 
Непалдағы, Кот-д’Ивуардағы, Батыс 
Сахара мен Ливандағы миссияларына 
штаб офицерлері мен әскери бақы-
лаушылар ретінде қатысқанын айтты. 
2018 жылы БҰҰ мандаты негізінде 
әрекет ететін алғашқы қазақстандық 
ротаның Ливанға жіберілуі – еліміздің 
бітімгершілік әлеуетін нығайту  үшін 
жасалған маңызды қадам.

Жоғарғы Бас қолбасшы 
бітімгершілік даярлық оқу орталығы 
мұндай мамандарды жоғары деңгейде 
дайындайтынына тоқталды. Оқу-
жаттығу жиыны барысында әскери 

қызметкерлердің көрсеткен кәсіби 
біліктілігін атап өтіп, қазақстандық 
бітімгерлерге мінсіз жұмыстары үшін 
алғыс білдірді. Бейбіт өмірде, ел болып 
күрескен пандемия кезінде үлкен 
міндеттерді атқарып отырған әскердің 
айрықша рөліне назар аударды. 

Мемлекет басшысы армияның 
іргетасы қатаң тәртіпке, ұлттық қауіп-
сіздікті сақтауға бағытталған  дара 
басшылыққа негізделетінін, БҰҰ 
бітімгершілік контингенті аясында 
қызмет ету зор абырой және үлкен 
жауапкершілік екенін атап өтті. 
БҰҰ құрылған сәттен бері әлем көп-
теген аймақтық және ұлтаралық 
қақтығыстардан арылмағанын өкініш-
пен жеткізді. Барлық қақтығысты 
саяси-дипломатиялық жолмен шешуге 
үндейтін Қазақстанның дәйекті ұста-
нымын, халықаралық құқықтың база-
лық қағидаттарын сақтау қажеттігін 
айтты.

Жоғарғы Бас қолбасшы Қарулы 
Күштерді дамытудың перс пекти-
валарына арнайы тоқталып, әскерлерді 
заманауи техникамен жабдықтауға 
басымдық берілуі, бұл жұмысқа 
отандық кәсіпорындар тартылуы қажет 
екенін айтты. Сондай-ақ сержанттық 
құрамға кәсіби әскери білім беру ісін 
дамыту, «Жас Ұлан» мектептерінің 
және Кадет корпусының барлық 
әлеуетін пайдалану қажеттігіне 
тоқталды. 

Қасым-Жомарт Тоқаев сөзінің 
соңында армияны және әскери 
қызметшілерді әлеуметтік қолдау 
мәселелері әрдайым мемлекеттің басты 
назарында болатынын атап өтті.

БІРЛЕСКЕН 
МӘЛІМДЕМЕ 

Қазақстан, 
Тәжікстан, Түркіменстан 
және Өзбекстан 
республикалары 
Президенттері Қырғыз 
Республикасындағы 
оқиға туралы бірлескен 
мәлімдеме жасады.

Бауырлас Қырғыз Респуб-
ликасында болып жатқан оқи-
ғалар бізді қатты алаңдатып 
отыр.

Біз ғасырлар бойы 
ажырамас достық, тату 
көршілік байланыстары мы-
ғым, мәдени және рухани 
құндылықтары ортақ жақын 
көрші елдер ретінде Қыр-
ғызстан халқын осы қиын 
күндерде парасаттылық та-
нытуға, елдегі бейбітшілік 
пен тұрақтылықты қайта 
қалпына келтіруге ша-
қырамыз.

Қырғызстанның бар-
лық саяси партиялары мен 
қоғамдық ұйымдары бейбіт-
шілік пен тыныштықты 
қамта масыз ету үшін қажетті 
күш-жі герін біріктіріп, 
туындаған мәселелерді 
Конституция мен ұлттық 
заңнаманы сақтай оты рып 
шешеді деп үміттенеміз.

Қырғызстандағы ты ныш-
тық – өңірлік қауіпсіздік пен 
Орталық Азиядағы орнықты 
дамудың маңызды факторы.

Елдеріміздің өткен жолы 
бір және болашағы да ортақ. 
Орталық Азия халықтарын 
келешек ұрпақтың игілігі 
жолындағы берік бейбіт-
шілікке, келісім мен жасам-
паздыққа ұмтылысы бірік-
тіреді.

Мемлекеттеріміз ортақ 
мақ     сатқа біріге отырып, 
сау  да-эко номикалық, ин-
вес    ти   циялық, көлік-ком му    -
ни  ка циялық жә не мә     де    ни-
гуманитарлық байла ныс    тарды, 
шекаралық және өңір   аралық 
іс-қимылдарды кү    шейту 
жөніндегі аймақтық ын    ты   -
мақтастықты белсенді ны-
ғайтуда.

Орталық Азиядағы ынты-
мақ тастықты одан әрі жан-
дандыру мақсатында біз Қыр-
ғыз стан халқының бірлікке, 
бейбітшілікке, дербес дамуға 
және өркендеуге деген ұмты-
лысын үнемі қолдаймыз.

«БІТІМГЕР БОЛУ – ӘЛЕМНІҢ 
ЕЛШІСІ БОЛУ ДЕГЕН СӨЗ»

ВАУЧЕР
ДЕГЕНІМІЗ НЕ?
Осыны түсіндіруге тыры-

сайық. Ваучер бұл – ха-
лықаралық тәжі рибе. Ай талық, 
алғашқы рет Ұлы британияда 
«білім алуға жәрдемдесу 
схемасы» деп аталатын 
шектеулі квази-ваучерлік 
схема жұмыс істейді. Жобаның 
мақсаты – кедей отбасынан 
шыққан қабілетті, дарынды  
оқушылардың са палы әрі 
қолжетімді білім алуына 
жағдай жасау. Дәлірек айтсақ, 
олардың білім және ғылым 
департаментінде тіркелген 
тәуелсіз мектептерде оқуы үшін 
төленетін ақысын мемлекет 
көтереді. Бұл тәжірибе 
кейіннен кәсіптік білім беруде 
кеңінен қолданылған. Сол 
сияқты, Чили, Колумбия 
елдерінде, АҚШ-тың бірқатар 
штатында ваучерлік бағ-
дарлама қолданылады.  Белгілі 
болғандай, бұл тәсілді енгізу 
– табысы төмен отбасылардан 
шыққан оқушылардың же-
кеменшік мектептерде білім 
алуына мүмкіндік берумен 
қатар, мемлекеттік мектептерде 
бала санының көптігінен сы-
ныптардың  толып қалуы, яғни 
орын жетіспеушілігі мәселесін 
де шешкен. 

Алматы облысында Қазақстан Қарулы Күштерінің тарихында алғаш 
рет кешенді бітімгершілік оқу-жаттығу жиыны өтті. Оқу-жаттығу жиынын 
Мемлекет басшысы Қасым-Жомарт Тоқаев бақылады.

ВАУЧЕРЛІК ТӘСІЛ:
халыққа қай жағынан тиімді?

Мемлекет басшысы Қасым-Жомарт Тоқаев Қазақстан 
халқына Жолдауында 2025 жылға дейін алты жасқа 
толмаған балаларды мектепке дейінгі біліммен 100% 
қамтуды тапсырды. Алайда, бұл мәселе мемлекеттік 
балабақша салумен ғана шешілмейтінін, сондықтан осы 
іске жеке бизнесті тартып, қолдаудың жаңа түрлерін, 
соның ішінде қаржыландырудың ваучерлік тәсілін 
енгізудің қажет екенін айтты. Қаржыландырудың 
ваучерлік тәсілі арқылы ата-аналар кез келген балабақша 
немесе мектепті таңдап, мемлекет ұсынған мүмкіндікті 
пайдалана алады.

Елінің асыл перзенті, 
ерліктің эталоны

Атап айтқанда, көрермен саны 50-ден аспауы тиіс. 
Келушілер өнер ордасына медициналық маска мен ғана 
кіре алады. Әлеу меттік қашықтықты сақтай отырып 
жайғасады. Жеңілдетілген карантин жағдайында 
көпшілікпен қайта қауышқан шығармашылық ұжым 
жаңа маусымда бірнеше қойылымды сахналағалы 
отыр. Олар – Қайрат Жүнісовтің «Ға шықтар хикаясы» 
комедиясы, Дулат Исабековтің «Жүзжылдық махаббат» 
драмасы, Хұсейн Әмір-Темірдің «Ешкімге керегі жоқ 
ауыл» пьесасы. Одан бөлек, қараша айында Думан 
Рамазанның «Абылай ханның арманы» спек таклі қалың 
жұртшылыққа жол тартпақ. 

Брифингте театрдың көркемдік жетекшісі, 
Қазақстанның еңбек сіңірген қайраткері Хұсейн 
Әмір-Темір пандемия кезінде үйде бо лып, киелі 
қарашаңырақты, көрер менді сағынған артистердің қызу 
да йындыққа кірісіп кеткенін атап өтті. Өйткені кез келген 
қо йы лымның табысты болмағы жан-жақты дайындыққа 
тікелей байланысты. 

Баспасөз жиынында өнер сала сындағы өзге де 
жетістіктер, ат қарылған жұмыс туралы айтылды. 

– Өткізілген шараларды өздеріңіз онлайн түрде 
әлеуметтік желілер мен Youtube-тағы «Сыр шаңырағы» 
арнасынан тамашалап жүрсіздер. Осы орайда 
мәдениет, өнер ұйымдары мен қызметкерлері арасында 
ұйымдастырылған респуб ликалық «Рухани қазына» 
онлайн фестивалінде өңірден 5 үздік анықталды, – деді 
басқарма басшысы.

ЖАҢА МАУСЫМ 
АШЫҚ

Қызылордада театр маусымы ашық. Оның 
шымылдығы Ерсайын Төлеубайдың «Абай» 
спектаклімен түрілді. Өңірлік коммуникациялар 
қызметінің брифингінде облыстық мәдениет, 
архивтер және құжаттама басқармасының 
басшысы Мира Әбуова карантин талаптары басқа 
мәдени нысандар сияқты театрға да тән екенін 
жеткізді.

Қыпшақ қанағаты Мұғалім берген білім – 
кеудеңе жаққан шырақ

ҰЛЫҚ-ҰЛЫС –750

БРИФИНГ

Саясат

ОБЛЫС ӘКІМДІГІНДЕ

Ж.Қизатов 1920 жылы 9 қазанда 
Солтүстік Қазақстан облысында 
дүниеге келген. Ұлы Отан 
соғысынан аман-есен оралып, 1944 
жылы Кеңес Одағының Батыры 
атанды. Жоғары партия мектебін 
бітіріп, ел басқару ісіне араласты. 
Солтүстік Қазақстан облысындағы 
Ленин, Булаев аудандары атқару 
комитеттерінің төрағасы, Таман 
дивизиясы атындағы кеңшардың, 
Қарақоға элеваторының директоры 
қызметтерін атқарды. 

Қазақстан аумағының ядролық 
сынақ алаңына айналуына қарсы-
лығын ашық білдірген алғаш қы-
лардың бірі. 1968 жылы Қызылордаға 
қоныс аударып, облыстық астық 
өнімдері басқармасының бастығы, 
табиғатты қорғау қоғамы төралқасы 
төр аға сының орынбасары, төрағасы 
болды. 

Аймақ экономикасын, оның 
ішін де ауыл шаруашылығы және 
өңдеуші өнеркәсіп саласын дамытуға 
атсалысты. Оның жетекшілігімен 
Қызылорда астық өнімдері ком-
бина ты, Жалағаш және Шиелі 
элеваторлары салынды. 

Ж.Қизатов Арал эко логиялық 

апат аймағының түйткілдерін 
одақ көлемінде көтере білді. Одан 
зардап шеккендерді әлеуметтік 
қорғау мәселесі жөніндегі заңды 
жетілдірушілердің бірі. Ауған 
соғысы және Чернобыль апатына 
қатысу шылардың мүддесін қор ғау 
жолында аянып қалған жоқ. 

Тау тұлғалы азаматтың тағы 
бір қыры – қаламгерлік қабілеті. 
Бірнеше өлең, әңгіме, поэма және 
повестьтер жинағын жарыққа 
шығарды. Тәуелсіз мем лекет құру 
бағытындағы алғашқы жиындарға 
түгел қатысып, мемлекеттік 
рәміздерді бекітуде, тұңғыш Конс-

титуцияны қабылдауда қолтаң басын 
қалдырды. Құдай қосқан қосағы 
Шәмшібанумен бірге жеті баланы 
өсіріп, аяқтандырды. 

Ж.Қизатов – екі мәрте «Ленин», 
үш мәрте «Еңбек Қызыл Ту», 
«Құрмет белгісі» орденінің, көптеген 
медаль мен «Қызылорда қаласының 
Құрметті аза маты» атағының иегері. 

– Қоғам қайраткерінің есімі туған 
жерінде ғана емес, Сыр елінде де 
құр мет төрінде аталады. Қызылжар 
мен Есіл ауданының орталығы 
Явленка ауы лын дағы көшелерге, 
өзі білім алған ауыл шаруашылығы 
техникумына батыр есімі берілген. 
Туған ауылы Қарағайда бюсті 
орнатылып, мұражай бұрыштары 
жасалған. Туған жеріміздің 
дамуына айрықша еңбек сіңірген 
тұлғаға шынайы құрметіміз ретінде 
Қызылорда қаласының көшесі және 
№23 мектеп-лицейге есімі беріліп, 
ескерткіш бюсті орнатылған. 
«Жақсының аты өшпейді» дегендей, 
тау тұлғалы азаматтарымыздың атын 
ардақтап, келер ұрпаққа үлгі ету 
мақсатынан жаңылмақ емеспіз. Елін 
шын сүйген елінің асыл перзенті, 
ерліктің эталоны Жәлел Қизатовтың 
есімі мәңгі есте сақталады, – деді 
облыс әкімі. 

Жиында мемлекет және қоғам 
қайрат кері, академик Бақберген 
Досман бетов, Қазақ Білім ака-
демиясының академигі Бүркітбай 
Аяған, майдангердің туыстары 
ардақ тұтар абырой иесінің ел 
үшін ат қарған еңбегін ерекше атап 
өтті. Өз кезе гінде ұлы Көмекбай 
Қизатов тұлғаны құр меттеп, игі 
шараның өтуіне ұйытқы бол ған Сыр 
жұртшылығына алғысын жеткізді.

Одан кейін қонақтар батырдың 
ескерткіш бюстіне гүл шоғын 
қойып, рухына тағзым етті.

Облыс әкімі әскери қызмет шілердің 
коронавируспен күреске қосқан үлесін 
атап өтті. Қызылорда гарнизонына 
қарасты әскери бөлімі осы жылдың 
наурыз-маусым айлары аралығында 
облыс көлемінде әкімдіктер, құқық 
қорғау органдарымен бірлесіп қоғамдық 
орындарда дизенфекция жұмыстарын 
жүргізді. Сонымен қатар қала, аудан және 
ауыларалық блокбекеттерде күні-түні 
қызмет көрсетті.  Бұл шараларға әскери 
қызм кеткерлермен қатар қажетті әскери 
техникалар тартылған. 

Г.Әбдіқалықова жүргі зілген жұмыстың 
тиімділігі мен оны жалғастыру қажет тігін 
атап өтті.

Айта кету керек, «Оңтүстік» өңірлік 
қолбас шылығы 2000 жылы құрылған. 
Бұл Қазақстан Республикасы қарулы 
күштеріндегі ең ірі құрама болып 
саналады. Басты міндеті – еліміздің 
оңтүстік шептерінің қауіп сіздігін қам-
тамасыз ету. Ал, Қызылорда гарнизонына 
қа расты  әскери бөлім 2015 жылдың 
сәуір айында құрылған. Өңірде ұйым-
дастырылған  әскери дайын дық, оқу-
жаттығу және практи калық шараларға  
атса лысып келеді.

ЕЛІНІҢ АСЫЛ ПЕРЗЕНТІ, ЕРЛІКТІҢ ЭТАЛОНЫ

Назерке САНИЯЗОВА,
«Сыр бойы»Sb

Биыл – Кеңес Одағының Батыры, 
еңбек және соғыс ардагері Жәлел 
Қизатовтың туғанына 100 жыл. Ұлы 
Жеңістің 75 жылдығы аясында аймақта 
ер есімін ұлықтау шаралары өтуде. 
Соның бірі кеше облыс әкімі 
Гүлшара Әбдіқалықованың 
қатысуымен Қызылорда 
қаласында орналасқан қаһарман 
атындағы №23 мектеп-лицейде 
ұйымдастырылды.

ӘСКЕРИЛЕР 
ҮЛЕСІ 
АЙТАРЛЫҚТАЙ

Облыс әкімі Гүлшара 
Әбдіқалықова «Оңтүстік» өңірлік 
қолбасшылығы әскерлерінің 
қолбасшысы, генерал-майор Қайдар 
Қарақұловпен кездесті. Кездесуде 
пандемияның ықтимал жаңа 
толқынына байланысты өзара іс-
қимыл мәселелері талқыланды.

СЕНІМ ТЕЛЕФОНЫ
Қызылорда облыстық мәслихаты «Сыбайлас жемқорлыққа 

қарсы іс-қимыл туралы» және «Қазақстан Республикасының 
мемлекеттік қызметі туралы» заңдары талаптарының бұзылуына 
жол бермеу мақсатында Қызылорда қаласы, Бейбарыс Сұлтан көшесі 
№ 1 ғимаратында «Қызылорда облыстық мәслихатының аппараты» 
мемлекеттік мекемесінің «Азаматтардың өтінішін қабылдау жәшігі» 
орналасқандығын және 605401 нөмірі «сенім» телефоны жұмыс 
істейтінін хабарлайды. 

Электронды мекен-жай: kyz_oblmaslikhat@mail.kz 

Қызылорда облыстық мәслихаты лауазым 
иелерінің азаматтарды қабылдау

КЕСТЕСІ

Жеке тұлғаларды және заңды тұлғалардың өкілдерін қабылдауға 
алдын ала жазылу үшін  8 (7242) 605401 байланыс телефоны арқылы 
хабарласуға немесе Қызылорда қаласы, Бейбарыс Сұлтан көшесі, №1 
мекен-жай бойынша келуге болады.   

Қазақстан Республикасы 
Орта лық сайлау комиссия-
сының 2020 жылғы 1 қазандағы 
№26/329 қаулысына сәйкес 
Қызыл орда облыстық мәсли-
хаты облыс тық сайлау комис-
сиясының құра мы нан шығып 
қалған мүшелердің орнына 
сайлау өтетіндігін хабарлайды.

«Қазақстан Республика сын -
дағы сайлау туралы» Конс   ти -
туциялық Заңының та лап  тарына 
сәйкес әрбір саяси партия 
тиісті сайлау ко мис  сиясының 
құрамына бір кан дидатура 
ұсынуға құқы лы. Облыстық 
сайлау ко мис сиясының 
құрамында «Nur Otan» партиясы, 
Қа зақстан коммунистік халық 
пар тиясы, Қазақстанның «Ақ 
жол» демократиялық партиясы 
болғандықтан, олардан басқа 
саяси партиялардан немесе өзге 
де қоғамдық бірлестіктерден 
және жоғары тұрған сайлау 
комиссиясынан ұсыныстар қа-
был данады. Саяси партия 
сай лау комис сиясының құра мы-
на осы саяси партияның мү  ше  -
лері болып табылмайтын кан ди -
да тураларды ұсынуға құқылы.

Саяси партиялар, өзге 
қоғам дық бірлестіктер, олардың 
құрылымдық бөлімшелері және 
қалыптастырылушы комис сияға 
қатысты жоғары тұрған сайлау 
комиссиясы 2020 жылғы 12 
қазаннан бастап 26 қазанға 
дейін мәслихатқа келесі құжат-
тарды тапсырады:

1) белгіленген нысан бойын-
ша сайлау комиссиясының құра -
мына кандидатуралар туралы 
электрондық және қағаз фор-
маттағы мәліметтер;

2) сайлау комиссиясының 
құра мына кандидаттарды ұсы-
ну туралы саяси партияның, 
қоғам дық бiрлестiктiң немесе 
олардың филиалдарының (өкiл-
дiктерiнiң) шешiмi, жоғары 
тұрған сайлау комис сиясының 
шешiмiнен үзiндi көшiрме;

3) саяси партияны, қоғам дық 
бірлестікті немесе олардың фи-

лиал дарын (өкілдіктерін) тіркеу 
туралы  құжаттың көшір месі;

4) кандидаттардың сайлау 
комис сиясының жұмысына қа-
ты суға келісім беру туралы 
бел гі ленген нысан бойынша 
өтініштері.

Сайлау комиссиясының 
құ ра   мына кандидатуралар ту-
ра лы мәлі меттердің нысан-
дары, сайлау комис сиясының 
жұ мысына қаты суға келісімі 
туралы канди дат тардың өті-
ніш   тері облыстық мәсли-
хат   тың maslikhat.e-kyz-
ylorda.gov.kz сайтында 
орна лас  тырылған. 

Сайлау комиссиясының 
құра мына ұсынылатын адам 
Сайлау туралы Консти туциялық 
заңның талаптарына сәйкес 
келуі тиіс.

Мәслихатқа қағаз фор-
матта ұсынылатын барлық 
құжаттарға қол қойылуы, мөр 
басылуы және орындалған 
күні, орындаушының тегі, аты-
жөні және оның телефон нөмірі 
көрсетілген орындаушы туралы 
белгіні қамтуы тиіс.

Сайлау комиссиясының 
құрамы бойынша ұсыныстарды 
қабылдау 2020 жылғы 12 қазан 
мен 26 қазан аралығында 
дүйсенбі - жұма күндері 
09:00-19:00 сағат аралығында 
жүргізіледі, үзіліс сағат 13:00-
ден 15:00-ге дейін. Белгіленген 
мерзімнен кейін түскен 
құжаттар қаралмайды. 

Мәслихаттың орналасқан 
жері: Қызылорда қаласы,  
Бейбарыс Сұлтан көшесі, 1 үй.

Жауапты адам – Махамбетов 
Ерлан Әнуарбекұлы, каб. 
№229, қалааралық телефон 
коды (87242), қызметтік 
60-54-01,ұялы телефоны: 
87775700505, факс нөмірі: 
605401, электрондық пошта 
мекен жайы: kyz_oblmaslikhat@
mail.kz.

Қызылорда облыстық 
мәслихаты

Қызылорда облыстық мәслихатының 
облыстық сайлау комиссиясының 

құрамына толықтырулар енгізу туралы 
ХАБАРЫ

– Емхана салу аудандағы 
көптен бері түйіні тарқамаған 
мәселенің бірі болатын. Биыл 
шешімін тапты. Сонымен бірге  
«Жол картасы» бағдарламасы 
аясында аудандық емхана мен 
аудандық ауруханаға қарасты 
жұқпалы аурулар бөлімі 
ғимаратын жөндеу жұ мыстарына 
71,5 млн теңге қаралды. Сондай-
ақ, 6 дәрігерлік амбулатория 
мен 7 медициналық  пунктқа 
ағымдағы жөндеу жұмыстары 
жүргізілуде, – деді аудан әкімі.

Өңірде пандемияға байла-
нысты сақтық шаралары 
назарға алынған. Қазіргі таңда 
вирустың алдын алу мақсатында 
жұқпалы аурулар бөлімінен 35 
провизорлық, 20 инфекциялық 
төсек орын жабдықталыпты. 
Бұған дейін эпидемиологиялық 
ахуал кезінде туберкулезге 
қарсы диспансер ғимаратынан 
150 инфекциялық төсек орын 
дайындалған. Бұдан бөлек кентте  
600 орындық мәдениет үйінің 
құрылысы, ал, Ақсуат ауылында 
150 орындық клубтың құрылысы 

аяқталуға жақын. Жалпы жыл 
көлемінде 2 млрд 766 млн тең-
геге 15 нысанның құрылысы 
жүргізілуде.

– Аудан орталығындағы 
инженерлік-коммуникациялық 
инфрақұрылымды дамыту кезек 
күттірмейтін мәселелердің 
біріне айналып отыр. Себебі, 
тұрғындардың жеке тұрғын үй 
салу үшін жер учаскесін бөлу 
жөніндегі сұранысы жылдан-
жылға өсіп келеді. Сондықтан 
осы мәселені шешу мақсатында 
ауданда 6 қоныстану аймағы 
игерілу үстінде. Қазалы қала-
сынан 261 гектар, Әйтеке би 
кентінен 460 гектар жер учас-
келеріне электрмен жабдықтау, 
ауыз сумен қамту, газ жүргізу 
жұмыстары жүруде. Осы 
жұмыс тардың нәтижесінде 
алдағы уақытта 2000-нан астам 
жер учаскесі ашылып, жеке 
сектордың тұрғын үй салуға 
мүмкіндіктері болады. Айта кету 
керек, бізде тұрғын үйге мұқтаж 
1000-нан аса адам кезекте тұр. 
Жыл басынан бері 19,3 мың 
шаршы метр жеке тұрғын үй 
құрылысы салынды. Ал жыл 
соңына дейін 51 мың шаршы 
метр тұрғын үйді пайдалануға 
беру жоспарлануда, – деді Мұрат 
Нәлқожаұлы.

Ауданның барлық сала-

сында даму динамикасы байқа-
лады. Мәселен, 8 айда өнер-
кәсіп орындарынан 10 млрд 44 
млн теңгенің өнімі өндіріліп, 
жаңадан 463 кәсіпкерлік субъект 
тіркелген. Жыл басынан бері 
аудан кәсіпкерлерінің 381 
жоба сына 1335,6 млн теңге 
грант бөлінді. Алдағы уақытта 
«Батыс Еуропа – Батыс Қытай» 
халықаралық автожолының 
бойы нан тағы бір көпсалалы қыз-
мет көрсету кешені пай далануға 
берілмек. Жоба құны 350 млн 
теңгені құрайды. Жоба толық 
жүзеге асқан кезде «Қашқансу» 
көлінің жағасында демалыс орны 
жұмыс істейтін болады. 

Газдандыру жұмысы да 
өз деңгейінде жүруде.  Аудан 
орталығындағы тұрғын үйлердің 
85 проценті табиғи газ желісіне 
қосылған. Биыл «Жұмыспен 
қамтудың жол картасы –2020» 
бағдарламасы шеңберінде 
Ғ.Мұратбаев ауылына газ 
апаруға 239,5 млн теңге қаралса, 
Қазалы қаласын газдандыру жұ-
мыстарына аудандық бюджеттен 
3,7 млн теңге бөлініп, сатып 
алу конкурсы жүруде. Сонымен 
қатар, Жалаңтөс батыр мен 
Қ.Пірімов ауылдарын газбен 
қамтамасыз ету мақсатында 16 
млн теңге бөлініп, оның жобасы 
әзірленуде.

Аудан халқын таза ауыз 
сумен қамту мәселесі де назардан 
тыс қалған емес. «Ауыл – ел 
бесігі» бағдарламасы аясында 
Бекарыстан би ауылында жалпы 
құны 854,8 мың теңгені құрайтын 
17 жоба жүзеге асырылуда. 
Соның ішінде ауылға сервистік 
ауызсу желісін тарту жұмыстары 
қаралған. 

Қазалы ауданы – ауыл 
шаруашылығына бейімделген 
аймақ. Биыл салаға 831,5 млн 
теңге көлемінде инвестиция 
тартылды. Есепті кезеңде 6 
млрд 383,4 млн теңге көлемінде 
өнім өндіріліп, 718,6 млн теңге 
субсидия төленді.17675 гектар 
жерге ауыл шаруашылығы 
дақылдары орналастырылды. 
Осы жұмыс бары  сында әр тарап-
тандыруға ерекше мән беріліп, 
нәтижесінде өткен жылмен 
салыстырғанда дақылдар көлемі 
452 гектарға артты.

Тұрғындарды жұмыспен 
қамту мәселесі де кезең-
кезеңімен шешімін табуда. 8 айда 
жұмыссыз ретінде 1975 адам 
тіркелген. Оның 884-і жұмысқа 
орналасқан. Есепті кезеңде 1400 
жаңа жұмыс орны ашылып, оның 
1106-сы тұрақты жұмыс жасап 
келеді. Ауданда мүмкіндігі 
шектеулі жандарды жұмыспен 
қамту мәселесі басты назарға 
алынып, 16 мүмкіндігі шектеулі 
жан жұмысқа тартылды. Сондай-
ақ жазасын өтеп келгендер 
мен пробация қызметінің 
есебінде тұрған 18 адам тұрақты 
жұмыспен қамтылды.

Ау дан әкімі барлық саладағы 
ат қарылған жұмыстарды саралап, 
БАҚ өкілдері тара пынан қойыл-
ған сұрақтарға жауап берді.

ҚАЗАЛЫДА ҚҰРЫЛЫС ҚАРҚЫНДЫ

Мейрамгүл ДАУЫЛБАЕВА,
«Сыр бойы»Sb

Биыл Қазалы ауданы Әйтеке би кентінде ауысымына 
250 келушіге арналған жаңа емхана құрылысы басталады. 
Ол үшін облыстық бюджеттен 505 млн теңге бөлінді. 
Бұл туралы өңірлік коммуникациялар қызметінде өткен 
брифингте аудан әкімі Мұрат Ергешбаев хабарлады.

– Биылғы 8 айда ауданда 
өнеркәсіп саласы бойынша 2 
млрд 264 млн теңгенің өнімі 
өндірілді. Бұл көрсеткіш өт-
кен жылдың осы уақытымен 
салыстырғанда 23,1 процентке 
артық. Индустрияландыру бағ -
дарламасының екінші бес-
жыл дығы аясында құры лысы 
басталған «Қармақшы құс» 
ЖШС жылына 1500 тонна құс 
етін өндіретін фабри ка құ-
рылысы аяқталуға жа қын. Жоба 
құны – 1,9 млрд теңге. Сонымен 
қатар, құс фа брикасын іске қосу 
мақса тында «Бизнестің жол 
картасы-2025» бағдарламасы 

аясында республикалық және 
облыстық бюджеттен сыртқы 
электр және сумен жабдықтау 
жүйелерімен қамтамасыз етуге 
393,2 млн теңге бөлінді, – деді 
М.Қалдарбеков.

Айта кетейік, индустрия-
ландырудың үшінші бесжыл-
дығы шеңберінде «Тұрған тамы» 
шаруа қожалығының «Балық 
өңдеу шағын зауыты» жо басы 
өңірлік кәсіпкерлікті қолдау 
картасына енгізілді. Жоба ның 
іске асыру мер зімі 2021-2022 
жылдарға жос парланған. Жоба 
құны 100 млн теңгені құрайды.

Аудандағы кәсіпкерлік 
саласы да кең етек жайып келеді. 
Биылғы 8 айда 3735 шағын 
және орта кәсіпкерлік субъектісі 
жұмыс істеді. Онда 5364 адам 
еңбек еткен.

– Кәсіпкерлік саласында 2176 
млн теңгенің өнімі өндірілді. Бұл 
өткен жылмен салыстырғанда 
43,7 процентке артық. Жыл 

басынан бері 411,2 млн теңгеге 
90 жоба несиелендірілді. 
Сондай-ақ, 277 азаматқа 166 
млн теңге грант тағайындалды. 
Одан бөлек, «Қарапайым заттар 
эко  номикасы» бағдарламасы 
шеңберінде 4 жоба 28 млн 
теңгеге қаржыландырылса, 
«Бизнестің жол картасы-2025» 
бизнесті қолдау мен дамытудың 
мемлекеттік бағдарламасы 
шеңберінде 12 жобаға 161,7 млн 
теңге несие берілді. Ал кәсібін 
жаңадан бастаған 7 тұрғын 16 млн 
теңге көлемінде қайтарымсыз 
грантқа қол жеткізді, – дейді 
аудан әкімі.

Аудандағы өндірістің да-
муына ауылшаруашылық құ-
ры лымдар да өз септігін тигізіп 
келеді. Тұрмағамбет ауы лындағы 
«Тұрмағамбет» серік тестігі 
осыған дейін сүт өнімдерін өндіру 
цехын ашқан болатын. Биыл 
макарон өнім дерін шығаратын 
цехты іске қосты. 

– Жақында ғана іске қо-
сыл ған макарон цехы ауыл 
халқын жергілікті өніммен 
қам та масыз етеді. Бұл ретте 
елдегі шаруашылықтардың бел-
сенділігін айта кету керек. Бұдан 
бөлек, жем шығару және құрылыс 
материалдарын, оның ішінде 
рубероид қара қағазы мен рабис 
тор сеткасын шығаратын цехты 
іске қоспақшы. Қазір дайындық 
үстінде. Құрылыс жұмыстары 
аяқталып, құрал-жабдықтар 
сатып алынған. Ал «Жаңажол» 
серіктестігінің бастамасымен 
кәсіпкерлер Дүр Оңғар ауылында 
газоблок, шеге, тікен сым, 
рабис тор сеткасын шығаруда. 
Ауылдағы ағайынға қажетті 
құрылыс зат тарына сұраныс 
жоғары. Жа қында Жосалы 
кентінде жеке кәсіпкердің 
бастамасымен ор та лық мал 
базарының құрылысы басталады, 
– дейді М.Қалдарбеков.

Аудан әкімі жиында Жосалы 
кенті тұрғындарының осы жыл 
аяғында көгілдір отынның игі -
лігін көре бастайтынын айт -
ты. Ал Ақай ауылы мен Төре -
там кентін газдандыру келесі 
жылдың үлесінде. Нақ ты кезеңде 
тиісті құжаттар әзірленуде.

«СБ» ақпарат

ӨНДІРІС ӨРКЕНДЕП КЕЛЕДІ
Қармақшы ауданында өнеркәсіптің бойына қан жүгіріп, 

өндіріс көлемі едәуір артпақ. Ақтөбе ауылындағы құс 
фабрикасының құрылысы да аяқталуға жақын. Бұдан бөлек, 
келер жылы балық өнімдерін шығаратын шағын зауыттың 
құрылысы басталмақ. Бұл туралы өңірлік коммуникациялар 
қызметіндегі брифингте аудан әкімі Мұса Қалдарбеков мәлім 
етті.

«АУЫЛ – ЕЛ БЕСІГІ»«ЖҰМЫСПЕН ҚАМТУДЫҢ ЖОЛ КАРТАСЫ»

Ержан ҚОЖАСОВ,
«Сыр бойы»Sb

ТАҢ

Қараөзек халқын 
қуантқан іс
Қараөзектіктер бұған дейін 

ауызсудан қиналды. Өткен жы
лы көңіл бөлініп, «Жұмыспен 
қамтудың 20202021 жылдарға 
арналған жол картасы» бағ
дарламасы шеңберінде ауыз
су құбыры желісі тартылды. 
Бұған дейін «Елді мекендерді 
сумен жабдықтау және су бұру 
жүйелерін дамыту» бюджеттік 
бағдарламасы негізінде ауыз
су жинау қоймасы салынып 
қойған. Қалың елдің ізгі істің 
игілігін көре бастағаны көңілге 
қуаныш ұялатты.

– Бекетте ауызсу мәселесі 
жиі көтерілетін. Бұрын «Темір
жол су» мекемесі арқылы қам
тамасыз еттік. Түйткілді тү

бегейлі табу үшін бізге бірнеше 
жыл керек болды. Өткен жылы 
ауызсу жинау құбырын бас
тағанбыз. «АсанасДар» серік
тестігі 174 млн 622 мың теңгеге 
жасап бітірді. Енді құбыр тарту 
жұмыстары да аяқталып қалды. 
Сол кезде толық іске қосылады. 
Құбыр желісін жалғап жатқан 
мекеме – «СаматМұнай» 
ЖШС. Олар 7160 метр құбырды 
152 млн 772 мың теңгеге тарт
ты. Осы жұмысқа барлығы 30 
адам жұмылдырылған. Бағ
дар ламаның талабы да сол – 
жергілікті халықты жұмыспен 
қамту, – дейді ауылдық округ 
әкімі Сәкен Әбдіжаппар.

Бекетте небәрі екі көше 
бар. Оларға асфальт төселіп, 
алақандай елді мекеннің 
көркін келтіріп тұр. Жол, 
 ауызсу мәселесі оң шешілген. 
Енді халық «Көгілдір отын 
қашан келеді екен?» деп мой
нын созып отыр. Жоғары 
жылдамдықты интернет өткен 
жылы тартылған. Осындағы 
№128 негізгі мектептің алдын
да түрлі түске боялған спорт 
алаңқайы өзіндік реңк беріп 
тұр. Білім ошағы осы күні 
дәстүрлі оқу үрдісінде.

– Жылу маусымына сақадай 
саймыз. Қазір біз санитарлық 
талапты алдыңғы орынға 
қойып, білім берудеміз. Мұнда 
117 бала оқиды. Оларға 25 
мұғалім білім береді. Іште ас
ханамыз болғанмен, қаулыда 
оның жұмыс істеуіне ты
йым салынған. Сондықтан 
балаларға беретін ыстық 
тамағымыз тежеліп тұр, – дейді 
мектеп директоры Жасұлан 
Байжанов.

Тегіс жол, 
түзу бағыт, 
оңды жұмыс
Үш елді мекенді қосқанда 

18 көше бар. Оның 3еуі ғана 
жарықтандырылмаған екен. 
Таңданысымды байқаған ауыл 
әкімі әңгімеге араласты.

– Мына орталық трасса
ны көріп отырсыз. Тазалығы 
бірінші орында. Алдағы 
уақытта осы үлкен жолды 
жарықтандыру жоспарда бар. 
Бірақ, ол үшін ел ішіндегі 
көшелерді бітіріп алуымыз 
керек. Бұйыртса, келер жылы 
Айнакөлдегі көшелерімізді 
жарықтандырсақ, әлгі жос
парымызға кірісеміз. Қазір 
мүмкіндікке қарай сол жол
дардың жөнделуі де бір ізге 
түсіп қалды. Асфальт тар ал
дында бірнеше көшеге мал
та тас төселген, – деді Сәкен 
Нысанұлы.

«Жұмыспен қамтудың 
20202021 жылдарға арналған 
жол картасы» бағдарламасы 
аясында ауылдық округте 
екі көше орташа жөндеуден 

өткізілсе, жергілікті бюджет 
есебінен 3 көше жаңартылуда. 
Ал «Өңірлерді дамыту» 
бағдар ламасымен бір көше 
жаңа кейіпке енбек. Бұл 
жаңалықты естіп отырып, ойы
ма әлгінде темір жол өткелінен 
көлігімізге мініп, ауылға жетіп 
қалған ақсақалдың сөзі орал
ды.

– Баламай, кейінгіге бір 
көз тастайсың да, осы күнгі 
жағдайға шүкір айтасың. Жол 
дегеніңіз бұрын көлік жүргісіз 
еді. Әр жерде шалшық су 
қалып, жаяу жүруің мұң бо
латын. Заман дамыған сайын 
жағдайдың да жақсарғанын 
байқауға болады. Үлкен жол 
басқасына үлгі болып тұр, – 
деп батасын беріп, бірінші 
бұрылыстан түсіп қалған.

Бұрын расында жағдай 
басқаша еді ғой. Қала 
маңындағы ауылдарды айт
пағанда, облыс орталы ғындағы 
көп көшенің күйі көңіл 
құлазытатындай бо латын. 
«Көш жүре тү зеледі» дейді. 
Жыл санап, бюджетіміздің 
бүйірі толған сайын атқа ры
лып жатқан шаруаның ау қымы 
кеңейе түсті.

– «Қараөзек бекеті – 1» 
көшесінің орташа жөнделуіне 

жұмыспен қамту бағдарламасы 
аясында 82 млн 754 мың теңге 
бөлінген. Ұзындығы 2500 
метр болатын бұл көшенің ені 
де жалпақ, 6 метрге жетеді. 
Осы нысанға бағдарлама та
лабымен 21 адам жұмыспен 
қамтылды. Жамбыл Жабаев 
көшесінің жөнделуі де – дәл 
осы бағдарламаның жемісі. 
Бұған 16 млн 491 мың теңге 
бөлінген. Ұзындығы – 1500 
метр, ені – 6 метр. Елді мекен
нен 4 адам жұмысқа тартылды, 
– деді Сәкен Әбдіжаппар.

Е.Дәуітбаев көшесіне 22 
млн 645 мың теңге бөлініп, 
900 метр жол жөнделді. 
Осы секілді С.Сейфуллин, 
Айнакөл кө шелеріне де 
жергілікті бюджеттен қаражат 
бөлінді. Толарсақтан саз 
кешкен жергілікті халықтың 
өтініші де орындалып жатыр. 
Ақсақалдың ақылын әкімі 
тыңдаған ауыл халқы кеңесіп 
пішкен тонның келте болмай
тынын әлдеқашан ұғынған. 
Бірқатар жұмыс келер жылға 
өтпелі болып тұрды. Деген
мен, елдегі кезек күттірмейтін 
мәселені оңтайлы жеткізген 
әкімнің сұрауы орындалып, 
биылғы бюджеттен қаражат 
бөлінуіне мүмкіндік те берілді. 
Мұның өзі қала маңындағы 
ауылдарға қаншалықты көңіл 
бөлініп отырғанын айқындап 
тұрған тәрізді.

– «Өңірлерді дамы
ту» бағдарламасына сәйкес 
Ш.Ибраева және Айнакөл2 
көшелеріне түнгі жарық ба
ғаналары орнатылды. Жо баның 
құны – 3 млн 802 мың теңге. Бір 
шақырым жол. «Nur prodject 
service» серіктестігі тірлікті 
тындырып берді. Алдағы 
уақытта мұндай жұмыстар 
жалғасын таба береді. Елде 
мәселе таусылмаған, таусыл
майды да. Тіршілік болған соң 
кейбір түйткілдер қылаң беріп 
тұрады. Барлығын бірден шеше 
алмайтынымыз анық, бірақ қол 
қусырып отырмай, кезегімен 
шешуге тырысамыз, – дейді 
ауыл әкімі.

Жаңаның аты – 
жаңа
Басы ауырып, балтыры 

сыз дағандар ат арытып қа лаға 
баратын. Амалсыздан. Өйт
кені, дәрігер бол мады. Мұн
да ғылардың дәрігер орнын 
басып, дәрідәрмек жазып бе
руге хақысы да жоқ. Бірақ, 
аяжандардың өзі көп нәрсені 
біледі. Әйтсе де, заңның аты 
– заң. Осындағы дәрігерлік 
амбуллаторияның ғи мараты да 
әбден тозды. Ха лық ден сау лы
ғын ойлағанда қамы ға тындай 
еді. Енді оның бар лығы артта 
қалды.

– Пандемия басталған тұста  
пайдалануға берілген нысан 
бұл. Мемлекеттікжекешелік 
әріптестік аясында салын
ды. Құны – 154 млн 481 мың 
теңге. Бір ауысымда 30 адам
ды қабылдай алады, – деді 
ауыл әкімі ғимараттың сыртқы 
келбетіне көз тастап тұрып.

«Қыстың қамын жаз ойла» 
деген бар. Амбулатория ал
дында көмір жинаулы тұр. 
Бұрынғы ғимарат қанша от 
жақса да бойыңды жылытпай
тын. Көнерген ғой. Ал жаңасы 
барлық қажеттіліктермен қам
тылып үлгеріпті.

– Мен – аға аяжанмын, – 

деп бастады әңгімесін Гүлсара 
Рахметова. – 13 адам жұмыс 
істейміз. Жоғары білімді 
дәрігер тапшы болатын. Әкім 
есебі, басқа да жиын сайын 
әбігерге түскен халық осы 
мәселені шешуді сұрайтын. 
Жаңа ғимаратқа көшкен соң 
жаңалығымыз көп болды. Жаңа 
дәрігер келді, бұрын қолда 
болмаған қажетті жабдықтармен 
қамтамасыз етілдік, тіпті бұрын 
өзімізде бар құрылғылардың 
заманауи түрлерін де әперді. 
Лабораториялық зертхана 
құралдарымен өзіміз зерт
теу жүргіземіз, кей аурулар
ды жарық арқылы емдейтін 
құрылғыны да іске қосып жа
тырмыз.

Аймақтық дәрігер Аслан 
Алтынбек – Алматыдан жоғары 
оқу орнын бітіріп келген жас. 
Жалпы терапевт.

– Ауыл – тәжірибе жинап, 
әбден ысылатын жер. Өзіңді 
осы қайнаған тірлікке салып 
жіберіп, шыңдалып шығасың. 
Бізге қарайтын участоктар
да 3200ге жуық адам бар. 
Күнделікті келушілердің ал
дымен жанына жылу сыйлап, 
жылы шыраймен қарсы ала
мыз. Содан кейін дертіне дауа 
іздейміз. Сауапты мамандықты 
жауапты қызмет ретінде 
қабылдаймыз, – дейді жас 
дәрігер.

Жаңа ғимаратқа кіріп, 
еңсеміз тіктелді деген маман
дар өз жұмыстарына жауап
кершілікпен қарайды. Күн
дізгі емдеу бөлімі 3 адамға 
арналған. Геммотологиялық, 
ла бораториялық аппараттар 
мен УВЧ құрылғылар халықтың 
денсаулығына септігін тигізуде.

– Амбулаторияның ескі ғи
мараты да жөнделген. Тиімді 
тетігін қарастырып, оны ауыл
дың теңгеріміне алдырсақ, арда
герлер бөл месі, учас келік поли
ция инспекторы, ветеринарлық 
дә рігер тәрізді мамандарды 
орналастырсақ деймін. Халық 
барлық шаруасын бір жерден 
бітіретіндей болғаны ләзім. 
Қазір осы мақсатта жұмыс 
істеп жатырмыз, – дейді Сәкен 
Нысанұлы.

Үш ауылдың әкімі
Ауыл халқы негізінен 

көкөніс егумен айналысады. 
Басқалардағыдай күріш алқабы 
жайқалып тұрған жоқ. Аяқсу 
жағы қиындау. Елді мекендегі 
көлдерді қыс бойы толтырып 
алады да, жазда соны көкөніс 
пен бақша дақылдарына пай
даланады. «Әйтек» арқылы 
келетін су тораптың жөнделіп 
жатқанына байланысты бөгеліп 
тұр. Десе де, аспаннан несібе 
күтпей, жерге маңдай терін 
төгіп жүрген елдегілер қолда 
бар суды жаратты.

– Егінмен қатар, мал 
шаруашылығына да баса 
мән берген. Халықты асы
рап отырған сол. Аяқсу жайы 
«Әйтек» жөнделіп біткен соң 
шешімін табады. Әйткенмен, 
елдің тыныстіршілігі көп 
ілгері, – дейді С.Әбдіжаппар.

Әріптестерінің арасында 
«үш ауылдың әкімі» атанып кет
кен Сәкен Нысанұлын округке 
қарасты үш елді мекеннің халқы 
да сыйлайды. Халыққа қызметті 
ерге міндет деп түсінген елдің 
халахуалы осындай.

Суреттерді түсірген
Нұрболат НҰРЖАУБАЙ

Қызылөзектің бейнесіне
көз қызығады

Жыл басталысымен 
жа ғымды жаңалық ес
тілді. Құжатта Майдакөл 
ауылдық округі деп жа
зылғанымен, байырғы 
тұрғындарға бұл ел Карл 
Маркс атымен жақсы та
ныс. Ал тәуелсіздікпен 
бірге туған кейінгі толқын 
«Бекарыстан би ауылынан
быз» деп сөйлейді. Міне, 
осы ауылға 1 миллиардқа 
жуық қаржы бөлінді. 
Мұндай сома қайдан келді 
десеңіз, Үкімет қабылдаған 
«Өңірлерді дамытудың 
20202025 жылдарға ар
налған мемлекеттік бағ дар
ламасы» көпшілікке таныс.  

Осы бағдарлама ішіндегі 
«Ауыл – ел бесігі» жобасы 
күйі қашқан көп ауылдың 
еңсесін тіктеп келеді. 
Қаржы көзі осылай келген 
еді.

Қарап отырсақ, әдеп
кіде осынша қыруар ақша 
ауылға келе ме деген 
күдік болды. «Әй, қайдам» 
десіпті ағайын. Көп ша
руаны атқарамыз деп 
айтқан атқамінерлердің 
ауылдағы мәселеге кел
генде, тұралап қалатыны 
өтірік емес еді. Мұндағы 
жұрт соны уайымдаған. 
Әйтпесе, сенімге селкеу 
түсіретіндей өзге оқшау ой 
қарапайым халықта қайдан 
болсын?

Қош, қаржы бөлініп, 
қандай шаруа атқарылды 
десеңіз, біз тізбектеп ай
тып көрейік. Жоғарыда 
айтқандай, Бекарыстан 
би ауылының әлеуметтік 
және инженерлік инфра
құры лымын дамытуға 
бюд жет тен 930,4 млн теңге 
бөлінгені белгілі. 

Әуелі мектеп жөнделді. 
Бұрын ішінара жөндеу 
жұмыстарына қаржы қарал
ғанымен, шатыры көнерген 
мектепке 50 млн теңгеден 
астам ақша бөлінді. Екі 
қабатты үйдің  төбесі тү
гел жаңарды. Жаңбырлы 
күні «сыздықтаған су қай 
маңнан тесіп өтіп, төбемізге 
тамар екен» деген уайым 
енді бұл білім мекемесінде 
болмаса керекті. 

Бұл ауыл көптен күткен 
жаңалықтың бірі – ауыз
су. 170 млн теңгеге жуық 
қаржы берілді. Жоба бо
йынша 464 тұрғын үйге 
және 5 мекемеге ауыз су 
сервистік желісі  тартылып
ты. 154 құдық  орнатылған. 
Қазір ішкі монтаждау  
жұмыстары  жүргізілуде.   

Енді Бекарыстан бидің 
қараңғы көшелерінде қор
қыныш болмайды. 8 кө
шеге жарықтандыру жүр
гізіліп жатыр. Ел болған 
соң тентегі болары белгілі. 
Қолындағы азынаулақ ма
лын ұрыға алдырып қояр 
момын жұрт әр елде де бар 
емес пе?! Көшеден жарық 

түсіп, шақырайып тұрса, 
сұғанақтыққа өзі кедергі. 
Қазір С.Сейфуллин, Қ.Са
риев, М.Ізмағанбетова, 
Ү.Түктібаев, Ә.Тілеубаев 
көшелерінің шамы іске 
қосылған. Қ.Мәкенов 
көшесіне 85 дана металл, 
тірек шамымен орнаты
лыпты. Ал А.Нұрпейісов, 
З.Қалиева, Ғ.Мұратбаев 
көшелеріне бетон тірегі 
қойылып, кабелі тартылған. 
Екі дана КТПН трансфор
маторына соңғы көшелерді 
қосу  жұмыстары басталды. 
130 миллион теңгеге жуық 
қаржы осы шаруаның бүге
шігесіне дейін бөлінген.

Бұл ауылда өмірі 
жөндеу түгілі жол түспеген, 
ала шаңы шығып жатқан 
көшелер бар болатын. Жері 
саз аралас қара топырақ. 
Сәл күн бұзылып, жаңбыр 
сіркіреп өтсе, мектепке ба
ратын оқушы біткен лай 
кешуге мәжбүр. Ауылда 9 
көшеге асфальт төселіп, ірі 
үш көшеге тротуар салы
нып жатыр.

– Көше жолдарын жа
ңар туға 582 млн теңгеден 
астам қаржы берілді. 
9 елді мекен ішіндегі 
жолға орташа жөндеу 
жүргізілуде. Мердігер ме
кемелер «Нұрас и К» және 
«Сыр Маржаны» ЖШС 
жұмыстарын толығымен 
уақытылы атқарып келеді. 
Қазір 5, яғни С.Сейфуллин, 
Қ.Сариев, Ә.Нұрпейісов, 
З.Қалиева, Ү.Түктібаев 
кө ше лерін жөндеп бітір
дік. М.Ізмағамбетова, 
Қ.Ма  кенов көшелеріне ас
фальт төселіп жатыр. Ал 
Ғ.Мұратбаев, Ә.Тілеубаев 
көшелерін тегістеу жұ
мыстары басталды. Мер
дігер мекеме өкілдеріне 
кейбір кеткен кемшіліктер 
тұрғындар тарапынан ай
тылып жатады. Оны өзіміз 
де бақылап, жұмыс бары
сында түзеттіріп отыра
мыз, – дейді ауыл әкімі 
Қонысбек Құрманбаев.

Айтпақшы, жоғарыда 
айтқандай,  Бекарыс тан 
биде «Жұмыспен қам
тудың жол карта
сы» бағ дарламасы бо
йынша үш көшеге жаяу 
жүргіншілер жолы салы
нып жатыр. Барлығы үш 
шақырымды құрайтын 
тротуарға 45,5 млн теңге 
қаржы берілген. Қазір 
Түктібаев, Е.Тілеубаев кө
шелерінің жұмысы біт
кен. Енді 1,8 шақырым 
М.Күзембаев көшесіне 
жаяу  жүргіншілер жолы 
тегістеліпті. Ауыл жігіт
терінен құрылған 2 бри
гада жұмыс істеп жатыр. 
Бүгінде 1 шақырымнан 
астам бордюр қойылып, 
артынша  брусчатка  төсеу  
жұмыстары  басталып кет
кен.

Бір ауылға 
бір миллиард 
теңге

Бекарыстан би – Қазалыдағы ең үлкен елді мекен. 
500 түтіні бар ауылдың басты кәсібі – мал мен егін. 
Одан бөлек, бақша егіп, бау ұстайтындар да жетерлік. 
Жақын жердегі көлдерден балығын аулап, беймарал 
тірлік кешкен жақсы жұрт.

Тақтайдай тегіс ас-
фальтпен жүйткіп келеміз. 
Бұрындары ой-шұқыры көп 
жолдан әбігер болғанымыз 
бар. Бұл жолғы сапарда 
жолдың жайы көңілге 
көп нәрсені ұқтырғандай. 
Қызылордадан шыға бере 
Сырдария ауданымен ше-
карада темір жолды кесіп 
өттік. Жолда Айнакөл мен 
бекетті қалдырып, Қараөзек 
ауылына бет бұрдық. Бас-
аяғы 12 шақырым жол. 
Асфальттың екі бетіне де 
оқтын-оқтын қарап қоямыз. 
Бірде-бір қоқыс көрінбейді. 
Оның өзіндік себебі де 
бар. «Сырт көз – сыншы» 
деген қызылөзектіктер 
ауыл аумағынан бөлек, 
кіреберіс жолдың бойын да 
бірі велосипедпен, енді бірі мотоциклмен жүріп тазар-
тады. Көліктері болмаса да, жоқтан бар жасап жүрген 
жұртшылықтың әрекетіне іштей риза болдық.

Дәулет ҚЫРДАН,
«Сыр бойы»Sb

Айта кетейік, бүгінде облыстағы 
бірнеше мектептерде осындай мәсе
ле бар. Мысалы, қаладағы үш тілде 
оқытатын мамандандырылған сынып
тары бар дарынды балаларға арналған 
«Мұрагер» мектебінде бір жылдары 
30дан астам параллель сынып қабыл 
данған болатын. Мұның бір себебі, сол 
аумақта халықтың тығыз орналасуы 
болса, екіншіден, білім беру сапасының 
артықшылығы, үшіншіден, әртүрлі 
себептерге байланысты атаана ның 
таң дауы. Ал егер ваучерлік тәсілді 
енгізіп, әр баланың қолжетімді әрі 
сапалы білім алуына мемлекет қолдау 
көрсеткен жағдайда бұл мәселенің 
біршама шешімін табары анық. 

Тәсілдің тиімділігі
Мемлекет баланың балабақшаға, 

мектепке, не болмаса жоғары оқу 
орнында оқу ақысын не тамақтану 
және басқа да шығындарын төлеу үшін 
ваучер береді. Ол қолға ұсталатын 
ақша емес, дегенмен белгілі бір ақша 
сомасымен бағаланады. Сондайақ, 
оқу не өзге шығынды толық өтемеуі 
мүмкін. Мемлекет ваучер бере отырып, 
оқу орнына қаржыны аудару жолымен 
оқу ақысының толық немесе бір бөлігін 
төлеу міндетін алады. Түсінуімізше, 
бұл жұмыстар мемлекеттік орган, 
жекеменшіктегі білім беруші ұйым 
және атаана арасындағы өзара келісім
шарттар арқылы реттеліп отырады. Ең 
бастысы, білім беру саласында ваучерлік 
тәсілді пайдалану арқылы атааналар 
мен оқушылардың таңдау мүмкіндігін 

кеңейтуге, білім беру жүйесінде нарық
тық қатынасты дамытуға, қызмет көр
сетуде бәсекелестікті арттыруға, қар
жының ашықтығын қамтамасыз етуге 
мүмкіндік туады.

Балабақша 
жетіспеушілігі 
болмайды
Жоғарыда айтып өттік, Мемлекет 

басшысының Жолдауында  Білім және 
ғылым министрлігіне 2025 жылға 
дейін алты жасқа толмаған балаларды 
мектепке дейінгі біліммен 100% қамту 
міндеті жүктелді. Бұған байланысты  
министрлік тарапынан мектепке дейінгі 
білім берудің бүгінгі жағдайына шұғыл 
талдау жасалды.

Айталық, елімізде 10179 мектепке 
дейінгі білім беру ұйымы бар, оның 
4450і – жекеменшік балабақша. Осы 
орайда 906800 бала (78,7%) мектепке 
дейінгі білім берумен қамтылған 
болса, олардың 40,6 проценті жеке
меншік балабақшаға барады. Яғни, 
мек тепке дейінгі білім беру қызме тінің 
тең жартысынан астамын жеке бала
бақшалар қамтамасыз етіп отыр деген 
сөз. Осыны назарға алған Білім және 
ғылым министрі Асхат Аймағамбетов 
Президент тапсырмасына сәйкес алты 
жасқа дейінгі балаларды түгел бала
бақшамен қамтуда біріншіден – жеке
меншік балабақшалардың үлесін 
арт тыру, екіншіден –  ваучерлік меха
низм арқылы жүзеге асыруды ұсынды. 
Ми нистрдің айтуынша, ваучер лік 
механизм арқылы атаана өзіне қолай
лы балабақшаны таңдайды. Сондай

ақ, бүгінде білім басқармалары мен 
бөлімдері мемлекеттік тапсырыс ала
тын балабақшаны конкурс арқылы 
анықтап отырса, атаанаға таңдау 
еркі беріледі. Нәтижесінде, салада бә
секелестік орын алып, білім мен тәрбие 
беру қызметінің сапасы артады. 

 
Біліктілікті 
арттырудың 
жаңа жүйесі
 «Өрлеу» БАҰО» АҚ филиалы 

облыс бойынша педагогикалық қыз
мет керлердің біліктілігін арттыру инс
титутының директоры Б.Елеусінов 
«Педагогтардың біліктілігін артты
руда ваучерлікмодульдік жүйесін қол
данудың ерекшеліктері» тақырыбын 
ұжымның қатысуымен талқылады. 
Онда Б.Елеусінов Ресей Федерациясы 
Самара облысындағы ваучер негі зін
дегі біліктілікті арттырудың ерек ше
ліктеріне тоқталып өтті. 

Сол сияқты, шет елдерде ваучер не
гізіндегі біліктілікті арттыру тәжірибесі 
мен зерттеу нәтижелеріне зер салып, 
Қазақстанда осы жүйені енгізудің ерек
шеліктері жайлы ойын ортаға салды. 
Атап айтқанда, біліктілікті арттыру 
курстарының мазмұнын әзірлеу, авто
маттандырылған «Кадрлар» ақпа
раттық жүйесі және ваучерлерді енгіз
ген жағдайда курстарды ұйымдастыру 
ерекшеліктеріне кеңінен тоқталды. 
Осы орайда халықаралық тәжірибе – 
ваучерлікмодульдік жүйесін терең 
тал дай отырып, артықкем тұсын түзе
тіп, қолданысқа енгізу – бүгінгі уақыт 
талабы екенін назарға ұсынды.

“А.Тоқмағамбетов LTD” ЖШС 2004 
жылы құрылған. Ауылдың 875 азаматы 
құрылтайшы ретінде серіктестік 
қарамағындағы 2 мың гектардай егістік 
алқаптың 10%  үлесіне ие болса, негізгі 
90% үлес  Есенғалиев деген азаматқа 
тиесілі. Дау Азамат Ысқақов басшылық 
ететін “Азамат” шаруа қожалығының 
“А.Тоқмағамбетов” ЖШС иелігіндегі 
105 гектар жерге рұқсатсыз күріш 
егуінен басталған. Бұған жер үлесіне 
ие ауыл тұрғындары қарсы шығады. 
Негізінде Ысқақовтың күріш егуіне 
сол кездегі серіктестік төрағасы 
Меңдіғали Есжанов рұқсат бергені, 
бірақ ол құрылтайшыларға ескертпей, 
олардың келісімін алмастан, осындай 
шешім шығарғаны анықталды. 
Құрылтайшының өкілі Мадияр Ал
доң ғаров бұл шешімді заңсыз деп 
тауып, маусым айында М.Есжановты 
қызметтен босатады. Ол серіктестік 

директорынан кіріс пен шығыстар 
тіркелген құжаттарды сұрағанда, 
директор бермеген. Құрылтайшы өкілі 
мұнан соң құрылтайшылар атынан заң 
орындарына шағым түсіріп, қазіргі 
күні тергеу жұмыстары жүргізілуде. 

Ал “Азамат” ШҚ басшылығы 105 
гектар алқаптағы егінді жинап алуға 
қамданған уақытта ауыл тұрғындары 
қарсы шығады. Өздерінің иелігіндегі 
жерге комбайндардың жіберілуіне 
тосқауыл жасайды. Мұнан соң әкімдік 
тарапынан даулы мәселе шешіліп 
біткенше бейтарап техника жіберіп, 
егінді жинап, бейтарап қоймаларда 
сақтай тұру туралы ұсыныс жасалды. 
Бірақ бұл ұсынысты екі тарап та 
қабылдамады. 

– Дау – екі кәсіпкердің Алдоңғаров 
пен Ысқақов арасындағы мәселе. 
Олар біздің ұсынысымызды қабылдап 
отырған жоқ. Не өзара келісе алмай, 

немесе сотқа жүгінбей отыр. Біз әлі 
де түсіндірме жұмыстарын жүргізіп 
жатырмыз. Кәсіпкерлер арасындағы 
бұл даулы мәселе тек сотпен шешіледі, 
– деді аудан басшысы.  

Аудан әкімі сондайақ құрылтайшы 
өкілі екі тараптың да, яғни Ысқақов 
пен Есжанов жұмсаған шығындары 
көрсетілген заңды құжаттарын 
ұсынса, шығындарын өтеп беретіні 
туралы айтып отырғанын жеткізді. 
Бірақ олар әзірге мұндай құжаттар 
ұсынбаған. А.Ысқақов 105 гектарды 
толықтай жинап алып, келісімде 
көрсетілгендей, жалға алғаны үшін 80 
тонна астық беретіні туралы мәлім
деуде. Айтпақшы, көктемде жасалған 
келісімшартта серік тестіктің мөрі 
қойылмағаны анықталған. 

Брифингте белгілі болғандай, ау
ыл тұр ғындары болашақта құрыл тай
шымен жұмыс істеуден бас тартуды 
жоспарлап отыр. Тұр ғындар он алты 
жылдан бері құрылтай шының ауылға 
деген көзқарасына көңілдері толмайды. 
Аудан басшысы бұл мәселе егін жинау 
науқаны толықтай аяқталғаннан кейін 
жалпы жиналыста талқыланатынын 
айтты. 

Өткенге көз жүгіртсек, 1949 
жылы Қазақстан кәсіподақтар 
ке ңесінің ұсынысы бойынша ор
талық кеңес Қазақстанда 4 об
лыстық кәсіподақтар кеңесін 
қайта құруға рұқсат береді. Со
ның бірі Қызылорда облыстық 
кә сіподақтар кеңесі болатын. 
Осы ған сәйкес, 1950 жылдың 20
21 наурызында облыстық кәсіп
одақтар конференциясы өтіп, 
ке ңес төрағалығына Мөрәлі Шә
менов сайланады. Алғашқы ке
ңесте 7 адам жұмыс атқарды. Сол 
кезде 33 мыңнан аса кәсіподақ 
мүшесі болып, бұл жалпы жұ
мысшылардың 68 процентін құ
райды. Құрамында 28 кәсіподақ 
ұйымы, 21 кәсіподақ тобы жұ
мыс атқарған. Ұйым жұмысы 
жыл өткен сайын өз жемісін көр
сетті әрі жауапкершіліктің жо
ғары екендігін аңғартты. Оған 
ме ке мелердің сенімі артты. Нәти
жесінде 1986 жылы облыстық 
кә сіподақтар кеңесі бүкіл жұ
мыс шықызметкерлердің 99,7 
про центін кәсіподақ мүшелігіне 
тар тып, 3 мыңнан астам кәсіподақ 
топ  та рын, 840 цехтық ұйымды, 
1530 кәсіподақ ұйымын және 50 
қала, аудан кәсіподақ комитетін 
бірік тірді.

Облыстық кәсіподаққа әр 
жыл дары  Мөрәлі Шәменов, Қа
пан Шағиев, Райса Сейтқұлова, 
Аят жан Бабаханов, Бимахан 
Мыр зах метов, Александра Шев
ченко, Марат Когут, Николай 
Подольских, Гүлжамал Рысмұха
медова, Қуанышбек Сәдібекұлы, 
Райкүл Байназарова, Сәуле Ілия
сова, Асхат Сүлейменов секілді 
білікті мамандар басшылық етті. 
Бүгінде облыстық кәсіподақтар 
орталығы болып  қайта құрылған 
ұйымға Серік Сермағамбетов төр
ағалық етуде.

Қазір орталық – өңірдегі 
еңбек шілердің басын біріктірген 
ең ірі қоғамдық ұйым. Облыстық 
бір лестіктің 11 салалық кәсіпода
ғында 1025 кәсіподақ ұйымы, 98 
мыңнан аса кәсіподақ мүшесі бар. 

– Жыл басынан бері 8535 
жұмыскер кәсіподақ мүшесі болып 
қосылды. Бұл мақсатта облыста 
біршама жұмыстар жасалды. Бұ
рын кәсіподақ ұйымдарының жұ
мыс бағыты қоғамда қалыптасқан 
марапат, ісшара ұйымдастыру, 
демалыс орындарға жолдама бе
ретін мекеме ретінде танылған 
болса, бүгінде өзге бағытта жұ
мыс істейді. Дегенмен, ең бас тысы 
– жұмыскерлер мен жұ мыс бе
рушілер арасындағы әлеуметтік
ең бек қатынастарды рет теуші, 
келіссөздер жүргізуші, құ қықтық 
көмекші ретіндегі қызмет. Ең
бек заңнамалары ұжымдықке
лі сімдік қағидатқа сүйенеді, 
ең бек жағдайында көптеген мә 
се  ле келісіммен шешіледі. Сон 
дықтан ұжымда кәсіподақ ұйы
мының болуы өте маңызды. 

Осыны түсінген жұмыскерлер де, 
жұмыс берушілер де кәсіподақ 
ұйымын құруға мүдделі болады. 
Статистикалық мәліметтерге сү
йенсек, облыс бойынша жұмыс 
күшінің саны – 348,1 мың адам, 
жұмыспен қамтылған халық 
саны – 331,4 мың адам. Кәсіп
одақ мүшелері қатарына әлі де 
232 мыңнан астам жұмыскер тар
тылуы керек, – дейді облыстық 
кәсіподақтар орталығы аумақтық 
кәсіподақтар бірлестігінің төр
ағасы.

Бүгінде облыс әкімдігі мен 
Кәсіподақтар федерациясы ара 
сында ынтымақтастық тура лы 
ме  морандум жасалған. Соның 
шеңберінде қос тарап қан дай да 
бір мәселе туындаған жағ дайда 
мекеме басшылығымен ті ке лей 
жұмыстар жүргізеді. Мы салы, 
өткен жылы «СНПСАйДан Мұ
най» АҚ жұмыс керлерінің жұ
мыс беруші мен ұжымдық шарт 
жасасудағы келіспеушіліктер 
туын дады. Екіжақты қойылған та
лаптар тыңдалып, дау ушықпай, 
компанияда тараптар келісімімен 
ұжымдық шартқа қол қойылды. 
Осылайша, ұжымдық шарт кә
сіподақтардың жұмысындағы ең 
маңызды құқықтық құрал екенін 
көрсетті. Осы ретте, бірлестік 
төрағасынан еңбек шартының ма
ңыздылығын ашып түсіндіруді 
сұрадық.

– Расымен,  ұжымдық шарт – 
жұмыс беруші мен жұмыскерлер 
арасында жасалатын заңдық күші 
бар акт. Ұжымдық шартта еңбек 
заңнамасындағы талаптардан 
жо  ғарылатылған талаптар, яғни 
жұ мыскер үшін қажетті, қолай
лы жағдайлар жұмыс беруші
нің келісімін ала отырып, қарас
тырылады. Ұжымдық шарт  тек 
бастамамен жасалуы мүмкін. Кә
сіподақтар федерациясы Үкіметке 
осы мәселенің өзектілігін жет
кізіп, меншік түріне қара мастан 
барлық ұйымдар мен кәсіп орын
дарда ұжымдық шарттарды бекі
тудің міндеттілігін заңнама лық 
тұрғыдан қарауды ұсын ды. Биыл
ғы 2 қыркүйекте Кәсіподақ тар 
федерациясының ХХVІ съезі өтті. 
Онда алдағы жылдарға арналған  
жұмыс стратегиясы қабылданды. 
Стратегияда айқындалған бағытта 
біз осы әлеуметтік әріптестікті 
дамыта отырып, әлеуметтікең
бек мәселелерін көтеруді, оны 
ше шуді жалғастыратын боламыз, 
– деді ол.

Жалпы, кәсіподақ ұйымы жет
пісжылдық тарихында маңыз
ды лығын жоғалтпай, бұ қара лық 
сипат ала бастады. Бү гінде бұл 
ұйым жұмыс беруші мен жұ
мысшы арасындағы талаптар
дың оңтайлы әрі дауды сотқа 
жет кізбей, өзара ынтымақта,  екі 
тараптың ымыраластықта бо 
луын көздейтін қоғамдағы біре гей 
институт екенін дәлелдей түскен
дей.

Жұмыс беруші мен қызметкерлер арасындағы қарым-
қатынасты реттеп, еңбеккерлердің мәселесін дау-дамайсыз 
шешуде кәсіподақ ұйымдарының рөлі зор. Биыл  аймақта 
кәсіподақ ұйымының құрылғанына 70 жыл. 10 қазан 
кәсіподақтар мерекесі қарсаңында ұйымның тарихына шолу 
жасап, өңірде атқарылып жатқан жұмыстармен таныстық.

Мейрамгүл ДАУЫЛБАЙҚЫЗЫ,
«Сыр бойы»Sb

Кәсіподақ – қоғамдағы 
бірегей институт

– Жылу маусымы арнайы 
қағидаға сәйкес бес тәулік бойы 
сыртқы ауаның орташа темпе
ратурасы +8̊С және одан төмен 
болған жағдайда басталуы тиіс. 
Әдетте бұл 15 қазанға тура ке
летін, – деді ол. 

Зерттеу кезінде 35 көпқабатты 
үйде проблема анықталған еді. 
Нақты шаралардың жүргізілуі 
ар қасында кемшілік дер кезінде 
жойылды. 

Қалалық тұрғын үйкоммунал
дық шаруашылығы, жолаушылар 
көлігі, автомобиль жолдары және 
тұрғын үй инспекциясы бөлімінің 
басшысы Біржан Далабаевтың 
айтуынша, 17 басқару органы көп
қабатты тұрғын үйлердің ортақ 
мен шігін күтіпұстаумен айна
лысады. 

– Ал көпқабатты 642 үй үшін 
жауапты 13 пәтер иелері коо
перативі, 4 жауапкершілігі шек
теулі серіктестігі бар. Үй іші 
бо йынша жылыту жүйесінде ава
риялық жағдай туындаса, тұр
ғындар 109 нөміріне немесе өз 
аумағы бойынша басқару орган
дарына хабарласса болады, – деді 
бөлім басшысы.

Әйтсе де, кейбір үйлер мен 
әртүрлі нысан егелері комму
нал дық ақыны төлеуге келгенде 
асығар емес. Қызылорда жылу 
электр орталығының директоры 
Наурыз Сатхановтың айтуынша, 
жылу бойынша дебиторлық бе
решек 216 млн теңгеден асып 
отыр. Қордаланған қарыз сала 
өкіл дерінің жұмысына кедергі 
кел тіретінін айтқан орталық бас
шысы қызылордалықтарды оны 
уақытылы төлеуге шақырды. 

Спикерлер биыл көмір бағасы 
1415 мың теңге аралығында бо
латынын от жағатындардың қа
періне салды. Қатты отын тасы
малдаушы жеке кәсіпкерлер 
сұ ранысты өтеу мақсатында көмір 
өн діруші мекемелермен келісім 
жасасқан. 

Бүгін Қызылорда қаласына жылу беріле бастады. Ауа 
температурасының күрт төмендеуіне байланысты шаһар 
басшысының шешімімен көпқабатты нысандар жылуға 
жылдағыдан бес күн бұрын қосылды. Бұл туралы қала әкімінің 
орынбасары Елмұрат Рахматуллаев брифингте мәлімдеді. 

Бүгін жылу беріле 
бастады

Назерке САНИЯЗОВА,
«Сыр бойы»Sb

ВАУЧЕРЛІК ТӘСІЛ:
халыққа қай жағынан тиімді?

1-бет

Кәсіподақтар күніне орай 
«Әділеттілік пен даму – бірлікте!» 
тақырыбында салтанатты жиын 
өтті. Шараға облыс әкімінің 
орынбасары Наурызбай 
Байқадамов қатысып, кәсіподақ 
мүшелеріне облыс әкімі Гүлшара 
Әбдіқалықованың ықыласын 
жеткізді. 

– Биыл еліміздің кәсіподақ қозға
лысына 115, ал Қазақстан Кәсіп
одақ тары федерациясының құрыл
ға нына 30, Қызылорда облысы 
кә сіп одақтарына 70 жыл толып отыр. 
Сіз дерді осындай айрықша даталармен 
құт тықтауға рұқсат етіңіздер. Жалпы, 
кә сіподақ – еңбек адамдарының мұң
мұқтажын, мүддесін, еңбек құқы
ғы ның бұзылмауын қадағалап, оған 
әлеуметтікэкономикалық қолдау көр
сетуші басты ұйым. Елімізде болып 
жатқан түрлі жетістіктерге кәсіподақ 
ұйымдарының қосып жатқан үлесі 
мол деп айта аламыз. «Еңбек адамына 
– лайықты өмір» деген қағидаға берік 
ұйым мүшелері мұны қарапайым 
ұран емес, әрбір азаматтың өмір сүру 
аксиомасы деп біледі. Мереке тағы да 
құтты болсын, ел игілігі үшін жасаған 
еңбектеріңіз жемісті болғай, – деді 
Наурызбай Байқадамов.

Жиында «Қызылорда облыстық 
кә сіподақтар орталығы» аумақтық кә
сіподақтар бірлестігінің төрағасы Серік 
Сермағамбетов жалақының уақытылы 
берілмеуі, жұмыс берушімен арадағы 

дауды түсіністікпен шешу секілді 
өзекті мәселелер кәсіподақтарға жүк
телген басты міндет екенін алға тарт
ты. Ал, бұл міндеттердің үдесі нен 
шы ғу мақсатында ауқымды істер қол
ға алынуда. Жақында өткен  ҚР Кә сіп
одақтар федерациясының кезекті XXVI 
съезі бағыттың айқын, мақсат тың анық 
екенін көрсетті. Бұл шарада бес жылғы 
белес пен алға жос парлар нақтыланып, 
20212025 жыл дарға арналған даму 
стратегиясы қабылданды.

– Ауқымды жиында еңбек ұжым
дары мен жұмыс берушілер ара
сында байланыс жүйесінің тиімділігі, 
аттестация өткізетін кәсіби бағалау
шылардың институтын құру және 

өтемақылық үлгіден кәсіби қауіптерді 
басқаруға тез арада ауысу қажеттігі 
аталды. Бұдан бөлек, пандемия дағ
дарысынан кейін экономиканы қал пына 
келтіру және еңбек адамы ның лайықты 
өмір сүру деңгейін қамта масыз ету 
мәселелері көтерілді. Кезекті съезд ал
дағы жұмысқа серпін сыйлағаны сөзсіз, 
– деді С.Сермағамбетов. 

Жиында кәсіподаққа сіңірген елеу 
лі еңбегі үшін бірқатар азамат об
лыс әкімінің Алғыс хатымен, ҚР 
Кәсіподақтар федерациясының төс
бел  гісімен, Құрмет грамотасымен 
ма ра пат  талды. Маңызды шара қала 
өнер паздарының әсем әншашуымен 
қоры тындыланды.

10 ҚАЗАН – ҚАЗАҚСТАН КӘСІПОДАҚТАРЫ КҮНІ

ЕҢБЕК АДАМЫНЫҢ
МҮДДЕСІ ҮШІН

Мөлдір ҚАЛЫМБЕТ,
«Сыр бойы»Sb

ДАУЛЫ МӘСЕЛЕНІ СОТ ШЕШЕДІ
Өңірлік коммуникациялар қызметінде өткен брифингте Сырдария 

ауданының әкімі Талғат Дүйсебаев А.Тоқмағамбетов ауылында 
көктемнен бері туындап отырған жер дауы туралы айтып берді. 

Ыдырыс ТӘЖІҰЛЫ,
«Сыр бойы»Sb

ҰЛЫҚ ҰЛЫС-750

«Алтын Орда халқының ішінде 
қыпшақ тардың орны өзгеше болды. 
Алтын Орда хандығы Қыпшақ 
патшалығы деп те аталды».

Л.П.Иванов,
«Орта Азия тарихының очерктері» 

кітабынан.

Біз кімбіз?
... Ел отыр –
Ескібөген көл жағалай,
Емпілдеп келеміз біз қолбаладай.
Тарихын туған жердің түгендеуге,
Аулаққа алып шықты Орман ағай.

Бозамық шаңға бөлеп, шұбап қырды,
Топ бала төбешіктен құлап гүлді.
Домалап келе жатқан баршасының
Қап-қара көздерінде сұрақ тұрды...

Сабақтап тарихты талай-талай,
Бүк түсіп жатқан құмға қарайды аға.
– Біз кімбіз?
Кімдерміз біз?
...Жан жарасын,
Ағайдың тырнап алдық абайламай.

«Біз кімбіз»...
Кеудеміз күй күмбірлеген,

Тегімді маубаспын ба, дым білмеген.
Дағдарып аяқ асты қалған ағай,
– Түбім кім?
– Тегім кімдер?
– Кіммін дегем?!

...Танауды тартып қойдым 
сыртқа қарап,

Егеске құлақ асқан жұрт шамалы-ақ.
Әуелі бұрқ-сарқ етіп қайнады ағай,
– Басыңнан мұндай ойды құрт, 

домалақ!

– Тәйт әрі!
Шатып тұрсың нені маған?!
Тегің бе,
Кәдуілгі тегің – Адам.
...Жұмсарып біраздан соң: – 

білгенің жөн
Тегіңді арғы-бергі, – деді – балам.

Оты бар кеудесінде жылтыраған,
Көп болса сендей тентек,
Ұлтым аман.
Әумесер әлдекімдер көкігендей, 
Қазақтың болған емес жұрты надан. 

...Аулақта жылтырайды от.
Еңісте ауыл.
Тарихы тоқсан тарау, кенішті ауыл.
– Тараған Адам-Ата, Хауа-Анадан,
Баршасы адамзаттың тегіс бауыр. 

Болғанмен арғы-бергі біл, тегіңді,
Білімсіз біле алмайсың «Күлтегінді».
...Білгенін бүкпей ағай тарам-тарам,
Тарихты – жықпылы мол түртеді інді. 

Сыйғызып әр сөзіне мағына мол,
Тасынып, тау суындай ағылады ол.
Ақ орда... Алтын орда айшықтанып,
Шаң басқан шежіресін сағынады ел.

Өткенді небір көне шолып ағай,
Бағасын әр заманның беріп ағай.
Бір кезде Алтын Орда тарихын,
Таратты...
Түсінеміз оны қалай?!

Берке хан мен 
Бейбарыс сұлтан
Берке хан кезінде Алтын орда мен 

Египет сұлтаны Бейбарыс арасында бай-
ланыс күшейе түсті. 1262 жылы Бейбарыс 
Алтын Орда ханы Беркемен өзара достық 
қарым-қатынас орнату үшін өз елшісін 
жіберді. Мұнан кейін екі ел арасында 
әскери, сауда, діни, мәдени байланыстар 
орнады. Берке хан тұсында Алтын ордаға 
ене бастаған ислам діні кейін Өзбек хан 
тұсында үстем дінге айналды.

Тарихи деректерден

... Ол жайлы әңгіме-аңыз, ертегі әрі,
Тарқатып тарих сырын шертеді әлі.
Ақтарсаң Алтын Орда шежіресін,
Төртінші таққа отырған Берке ханы.

Қолына дербес хандық қонды бағы,
Сәулетті Сарай-Берке салдырады.
Қол үзіп Қарақорым хандығынан,
Тәуелсіз Алтын Орда болды ханы.

Санаға сәуле шашып теңдік ұғым, 
Естіртті алыстарға елдік үнін.
Беркенің Ордасына осы тұста,
Біртіндеп мұсылмандық енді дінім.

Не жұмбақ?!
Жан түсінбей дара жолын,
Беркеден сырт айналды Қарақорым.
Еңсесін тіктеді ептеп бірте-бірте,
Бұйығы, бұған дейін дала момын.

Аузына исі түркі Алланы алып,
Жығылды жайнамазға сонда халық.
Христиан дініндегі шүршіт, грек,
Орыстай отырықшы бар қалалық.

Болғанмен түсі бөлек, бөлек діні,
Ойы бір,
Отаны ортақ,
Демек мұны
Сіңірді санасына Сарай халқы,
Бәрінен осы мақсат керек-ті ұлы.

Берке хан бір заманда көздепті алдын,
Әскері әзірлігін тездетті әр күн.
Мұсылман діні Ордаға орнықты әбден,
Тұсында туырлықты Өзбек ханның.

Болса да тым жаңашыл дала ханы,
Берке елін онан сайын қанады әрі.
Күшейді Алтын Орда хандығына,
Қарсылық Бұқара мен Камадағы.

Ант еткен Орда туын құлатпасқа,
Қылышын шапқан жоқ хан бірақ тасқа.
Көтеріліс өрті әнекей, өрши түсті,
Суздальда... Новгород... Ростовта...

Бұл Орда біржолата күнге бетін,
Бұрған көш.
Жер-су асып ғұнға еретін,
Өршітпей Алтын Орда тұс-тұстағы,
Өшірді қарсылықтың бірден отын.

Қанатын, кеңге жайған керегесін,
Еңселі Алтын Орда деген осы.
Орданың шаңырағын шайқалтпады,
Шыңғыстың хан Беркедей немересі.

Сарабдал саясаткер тілге шебер,
Сайын қыр. Қайтіп жалғыз күн 

кешеді ел.
Үндіңдей, Мысырыңдай 

ұлы елдермен,
Орнатты ортақ қатынас бірнешеме ол.

Қандастың жеткен қандай пейілі 
алыстан,

Кезінде моңғолдармен кейде алысқан.
Асығыс арып-ашып Берке ханға,
Ентелеп елші келді Бейбарыстан.

Алыс пен жақын елге аты басым,
Бейбарыс!
Мақтаныш қып тасынасың.
Мүдделі жақсартуға Мысыр елі,
Екі елдің сауда-саттық қатынасын.

Бейбарыс нәті – қыпшақ, дала – анасы,
Қайда да сыяды ердің қара басы.
Даласын сағынбайды деймісің сен,
Сорғалап оңашада о да жасы.

Құлдықтың қыл тұзағын көрді жаста,
Мәмүлік қонысында болды басқа.
Жасқанбай Кутуз сұлтан сияқтанған.
Жауының табанынан өрді таспа.

Емес ол елес өшіп, ескіретін,
Тозақты Египетте кешті жетім.
Ертегі Египеттің егесі енді.
Екі елдің лаулатпақшы достық отын.

Жусаны жаһан дала түске енеді,
Түске енсе бойға қуат-күш береді.
Қынадай қырған жауын қыпшақ ұлы,
Баяғы Аттиладай сұсты ер еді.

Батыста ат тұяғын дүсірлеткен,
Бейбарыс сұлтан қайрап тісін кекпен.
Кіндігін кессе қыпшақ даласында,
Ғұмыры мың сан аңыз Мысырда өткен.

Қыпшақтың бойында 
ойнап қаны тіптен,

Даласын кетті кейде сағынып кең.
Әдемі Әл-Мансұр қаласының,
Түбінде түсті басым мәмүліктен

Басқарған Египеттей елі мықты,
Тас-талқан кресшілер жеңіліпті.
Атақты Антиохия қамалы да,
Бейбарыс билігіне беріліпті...

Қарапты Ливия, Палестина,
Бір заман Бейбарыстың қол астына.
Мысыр мен Алтын Орда тіл табысты,
Мінекей, татулыққа жол ашты да.

Қыпшақтар қағанаты қайда алыста,
Не жетсін бауырластық байланысқа.
Бауырға барыс-келіс бақыт нағыз,
Алғысын айтты Берке Бейбарысқа.

Дамытып Каирменен Дамаскіні,
Білімге Бейбарыс бұл жол ашты ірі.
Биліктің тұрған кезде тұғырында,
Талантқа бай болыпты қол асты ұлы.

Бейтарап қалмайтұғын өнер десе,
Бейбарыс күн кешкен жоқ көлеңкеше.
Ұлысын Алтын Орда уысында,
Ұстаған Берке болса ол ерекше.

Өрнектеп өркениет өркені әрі,
Өрбіді өзінше бір өлке заңы.
Қолөнер, кәсіп түрін тез дамытты,
Тұсында Алтын Орда Берке ханы.

Алысты ат үстінде болжаған хан,
Жорықта жеңіс құсы қолға қонған.
Өтсе де жеті жарым ғасыр сонан,
Айбатты Сарай-Берке... қорған ол маң.

Аз емес ашылмаған дала сыры,
Беркенің бейне көзі, қарашығы.
Кенеттен жалғыз қызы 

жұмбақ дерттен,
Көз жұмып...
Кетті қызбен бар асылы.

Ажалдың шыдатпайды лаңы жан,
Қайғырып, құса болып жылады хан.
Сонан соң алтын қайық жасатады,
Құлаған қызына өмір пырағынан.

Машқарда жұмақ бөлек, тозақ бөлек,
Қиялын Берке ханның ғажап дер ек.
Жасатып алтын қайық көмді бірге,
Жалғызым жүзіп жүрсін о жақта деп.

Көп жылқы айдатады көр үстінен,
Тып-типыл қыз қабірі.
Тегіс мүлдем.
Жояды көмгендерді
Жан білмесін,
Деп ойлап жай тапқан соң 

періште үрден.

... Жер – Ана жатыр демін алып 
тыныш,

Түбіне түспейді түк жарық... дыбыс.
Тозған хан табанынан өле-өлгенше,
Таба алмай қыз қабірін қалыпты-мыс...

Қарулы арқа сүйеп қыпшақтарға,
Ақ туын хан соларға ұстатты Орда.
Ержүрек Алшын, Тама, Найман, 

Керей,
Өзінен бұрын орға, түсті оттарға...

Көңілмен көсілген кең далаға тән,
Баршасы сол даланы санады Отан.
Өсті-өнді Алтын Орда аясында,
Орыстың мұжығы да қара табан.

Берке хан берік ұстап төңірегін,
Дүниеге жайды атағын сенімі елдің.
Сонан ба Дунайменен Днестрге,
Ұласты ұлан байтақ шебі де оның.

Бұйрығы бұлжымайды, 
Сол болады!
Билеген емін-еркін ен даланы.
Еркекті тандыратын естен мүлде,
Жүз қатын сүйіпті-мыс Орда ханы.

Алма төс... оймақ ауыз... қыпша белі,
Ордадан оқшау, соның тыста көбі.
Жұмарлап ақ төсекте жұпар исі,
Қыпшақтың ару қызын құшқан еді.

Ол ол ма, хас сұлудың қас қияқтай,
Бауырына алма төсін басты шоқтай.
Әйгілі Ярослав князь жары,
Күйдірді тұла бойын Настя оттай.

Тоймайтын еркелесе назды ойынға,
Көз түссе алма төске... қаз мойынға.
Құмарлық құшағында күйіп-жанып,
Берке хан ұмытатын өз жайын да.

Әсем жар әр жігіттің мықты арманы,
Шайқасқа шашын түйіп шықты 

ол дағы.
Мона Лиза сияқты моңғол қызы,
Мағұлым Бейбарысқа жұп болғаны.

Еш ессіз хан қосағы емес кісі,
Ел туын желбіреткен егесте ісі.
Басқасын айтпағанда Бөрте әжесі,
Болыпты Шыңғыс қаған кеңесшісі.

Оймақтай ойдан өріп өрнекті сөз,
Ханшайым қарасына бермепті сөз.
Баулыған Бөрте анасы Жошы хан да,
Ел қамын ойлап ерте ержетті тез.

Кеңейткен әйелмен ер керегесін,
Керексе құшағында сен өлесің...
Баршынкент,
Баянауыл,
Қатын қамал,
Аягөз... 
Қазақ үшін ерек есім.

Алаштың арулары асыл арман,
Сақ қызы Тұмар ханым – жасын 

ол жан.
Даланың Азаттығы үшін парсы,
Патшасы Кирдың Тұмар басын алған.

Ойласам өткенімді жанам оттай,
Аруағы ақша бұлттай, жанары оқтай.
Аналар өткен адам баласына,
Жолатпай жамандықты Домалақтай.

Ерлігін аңыз етіп жұртқа дәйім,
Баулыған бойжеткеннің ұлт талайын.
Қазақпыз қыз өсірген қырмызыдай,
Баяндай, 
Қыз Жібектей, 
Құртқадайын.

...Өткенді, шолсам ойлап кейде 
алысты,

Бауырмал еткен Берке – Бейбарысты.
Түбі бір туысқандық қатынас қой,
Түркілік тектеріне байланысты.

Толыбай АБЫЛАЕВ,
Қазақстан Жазушылар одағының 

мүшесі

Қыпшақ қағанаты
(тарихи поэмадан үзінді)

Лейтенант Тұрахмет Ер-
ниязов Шиелі аудандық ішкі 
істер бөліміне мемлекеттік 
автоинспектор қызметіне 
жіберілді. Бұл 1972 жылдың 
кыркүйегі еді. Білімді, тә-
жірибелі, өмір көрген Тұрах-
мет Ерниязовтың тұ рақты 
еңбек жолы осы кезден, елі 
шырайлы, жері шұрайлы 
Шиеліден басталды.

Ән-жырға жақын бол-
ды. Реті келіп қалғанда Сыр 
сүлейлерінің таңды таңға 
ұрып  жырлаған термелерін 
тебірене тыңдайтын... 
Өмір жолы оны өзі қалаған 
мамандықтың қызу да 
қарбалас арнасынан бір-ақ 
шығарды.

Ол кезде жеке машина аз, 
жоқтың қасы. Техниканың 
дені шаруашылықтарға 
шо ғыр  ланған. Шиелі қыс-
тағында 1-2 автобаза бар. 
Түрлі  жұмыстарымен күн-
делікті көшеде жүретін со-
лар. Көбісінде автокөлік 
пен жүргізушіге қатысты 
қауіпсіздік заттары бола 
бермейді. Жүру ережесінің 
бұзылуына бірден-бір се-
бепші болатын солар. Аудан-
да 12 колхоз бен совхоз бар, 
бөлімшелерін қоса есептеген-
де, ұзын саны 17-ге жетеді. 
Жылына бір рет техника-
ны байқаудан өткізу, аудан 
көшелерінде автокөліктердің 
жүру ережелерін байқау, 
алыс-жақыннан келген рес-
ми қонақтардың қауіпсіздігін 
қамтамасыз ету, тағы да 
басқа жолаушылар мен 
жүргін ші лердің қауіпсіздігі 
үшін атқарылатын жұмыстар 
толып жатыр. Арнайы  
жасалған кесте бойынша мек-
тептерде болып, оқушыларға 
жолда жүру ережесі  тура-
лы әңгіме (лекция) өткізу 
де автоинспектордың ен-
шісінде. Осының бәрін 
өз дәрежесінде атқару 26 
жастағы милиция офи цері 
Тұрахмет Ерниязовқа оңайға 
түскен жоқ, әрине...

1971 жылы әлемге әйгілі  
диқан, ақ күріштің  атасы 
– Ыбырай Жақаев сексен 
жастың сеңгіріне шықты. 
Дала академигіне екінші 
мәрте Социалистік Еңбек Ері 
атағы берілді. Қарт диқанның 
торқалы тойына еліміздің әр 
аймағынан атақты адамдар 
ағылып келіп жатты. Ақтылы 
қой өсірудің шебері, екі дүркін 
Социалистік Еңбек Ері Жа-
зылбек Қуанышбаев та жетті 
Мойынқұмнан. Тойға келген 
қонақтарды күтіп алу, қайта 
шығарып салу, қауіпсіздігін 
қамтамасыз ету кезінде 
Тұрахметке Еңбек Ерлерімен 
кездесіп, әңгімелесудің сәті 
түсті. Қонақтардың құттық-
тауы бәсеңсіген сәтте төрде 

төбедей болып отырған қос 
қарт батырға арнайы сәлем 
берді. Үстінде қызметтік 
киімі (формасы), қолтығында 
ала таяғы.

– Иә, айналайын, өңің 
жылы жігіт екенсің, қызметің 
қалтқысыз болсын, Алла 
еңбегіңнің жемісін жегізсін, 
ерен еңбек ешқашан еш 
кетпейді, халыққа жақын 
бол, – деді шопан ата қолын 
қысып тұрып. «Солай бол-
сын» дегендей диқан ата 
күректей қолымен бетін си-
пады. Әшейінде жол шетінде 
состиып тұратын тәртіп 
сақшысының шаршы топ-
ты жарып келіп,  қарияларға 
қос қолын беріп амандасқаны 
оларды да, жиналғандарды да 
тәнті етті. 

Қос батырдың батасы 
оның бойына қуат, көңіліне 
шуақ, өміріне шырақ болды. 

Ол 1976-1982 жылдары 
қызметтен қол үзбей жүріп 
Қазақ ауылшаруашылық 
инс  ти тутының механика 
 фа ку ль  тетіне түсіп, инже-
нер-механик мамандығын  
алды. МАИ бас қармасының 
дивизия командирі болып 
жоға рыла тылды. Облыстық 
МАИ басқармасында  авто -
кө ліктерді есепке тір-
кеу-емтихан қа былдау бө-
лімінің бастығы болып, 
зейнеткерлікке шық қанша 
қызметін абыроймен ат-
қар ды. Шиеліге лей тенант 
болып барып, майор бо-
лып Қызылордаға орал ды. 
Подпол ковник шенінде зей-
нет  керлікке шықты. 

Тұрахмет өмірлік жар 
таңдауда жаңылыспады. Зли-
маш есімді Шығыстың аруы 
– байланыс саласының мама-
ны. Зайыбы да өз саласында  
абыройлы еңбек  атқарып, 
зейнеткерлікке шықты. Екеуі 
3 перзент тәрбиелеп өсірді. 
Бәрінің де жоғары білімі 
бар. Ұлы Талғат – салық 
саласының маманы, қыздары 
Гүлзира мен Гүлназ  екеуі де 
– білікті заңгер. Бұл күндері 
зайыбы Злимашпен бірге 
Арайлым, Жомарт, Жанерке, 
тағы да басқа немерелерінің 
ортасында қуанышқа бөленіп, 
қызыққа кенеліп өмір сүріп 
келеді.

Т.Ерниязов зей нет кер лік-
ке шыққасын қол қусырып  
отырмады. Қызылорда қала-
сындағы Автомобиль жол 
құрылысы жабық акцио-
нерлік қоғамы (ЖАҚ) басқар-
масында инженер болып 
біраз жыл қызмет етті.

«Баталы ер арымас» деген 
осы емес пе? 

Сәрсенбек 
БЕКМҰРАТҰЛЫ, 

Қазақстан Жазушылар 
одағының мүшесі

Баталы 
ер арымас

Ол орта мектепті бітірісімен қайсыбір кластастарын-
дай, білім қуып алысқа ұзамай, алдымен Арал қолөнер 
училищесін, сонан соң Қазалы ауылшаруашылық техни-
кумын бітірді. Моңғолияда әскери борышын өтеп келген 
соң, Арал қаласындағы өзі оқыған училищеде шебер 
болып еңбек етті. Шәкірттеріне сыйлы болды. Сол кезгі 
талапқа байланысты Алматы қаласындағы арнаулы орта 
милиция мектебіне түсіп, оны үздік бітіріп шықты.

Жо-о-оқ, тек бұлар ғана емес, 
анау әкімшілік де ген әйәй үйлерден 
бастап бүкіл басқармалар мен 
бөлімдер, үлкенді-кішілі мекемелер 
мен ұйымдардың да ләппайға зар 
мамандары өстеді. Яғни, осынау 
өте бағалы орынды балапанын жы-
ланнан қорғаған қарлығаштай қо-
риды. Рас, түрлі мекеме-ұйым дар  дың 
өкілдері өздеріне қатысты жи  ындар 
кезінде ғана «қорғанысқа» шы-
ғады. Ал әкімшілік пен мәдениет са-
рай ларының «сарбаздары» үнемі, 
тұрақты түрде «қорғаныста» болады. 
Олардың сол орынды көпшіліктен, 
қара халықтан шыр-пырлары шығып, 
шырылдап, жұртпен ұрсысып, ай-
қайласып қорғайтындары сонша, 
апы рым-ай, ол жерде ат басындай 
алтын бар ма екен, әлде тиіп кетсең 
гүрс етіп жарылатын мина қойылған 
ба деп ойлайсың. 

Сонымен көздің қарашығындай 
сақталып, мемлекеттік шекарадай 
қор ғалатын нендей керемет дерсіз. 
Айтайық. Ол – театр мен мәдениет 
үйіндегі нөлінші қатар! Аталған өнер 
ордаларындағы пәлен жүз орын-
дықты қақ ортасынан екіге бөліп 
тұратын нөлінші қатар! Оның келбеті 
де ерекше. Ұзыннан-ұзақ қатардың 
екі жақ бүйірінде – екі есік. Сол 
есіктердің екі аралығын жалғайтын, 
қатардың алдымен созылған жол. 
Оған қып-қызыл жолкілем төселген. 
Ал қатардағы қаздай тізілген орын-
дықтар аппақ матамен қапталған. 
Со дан да олар өзге отырғыштардан 
ай рықша, айшықты болып көрінеді. 
Салтанатты, сәнді де мәнді, маңызды 
болып көрінеді. Осы себепті оған 
отыратындардың жәй көрермендер 
емес, «ерекше жаратылған жандар», 
«айрықша адамдар» екенін ұғасың. 
Сөйтесің де ол аймақтан алпыс метр 
аулақ жүресің. Ал осы нөлінші қа-
тардың қасиетін білмейтін, оған 
жай  ғасатындар жәй, қарапайым, қа-
ра  байыр пенделер емес, өңкей игі жақ-
сылар, атқамінерлер екенін білмей, 
өңмендей келіп ұмтылатындар, оты-
руға талаптанатындар қаншама?! 
Ха-ха-ха! Иә, отырарсың. Отырғызар 
сені!

Ой-бүу, несін айтасың, әуелгі 
кез де, сол нөлінші қатардың нендей 
«құдірет» екенін білмейтін, өзі де 
нөл кезінде бұл да талай рет ұрын-
ған. Қайдан білсін, мәдени шара 
бас талуға бес-он минут қалғанда 
алқын-жұлқын кіріп келген. Сөйтсе, 
ине шаншар орын жоқ. Зу етіп орта 
тұстан бір-ақ шықты. Оh, тапты! Ақ 
шағаладай боп қаз-қатар тізілген 
аппақ орындықтардың ана басында 
қарайған екі-үш адамнан басқа ешкім 
жоқ. Жақсы болды-ау. Дереу отыра 
қалды. Сол-ақ екен, сыптай боп киін-
ген бір қыз жетіп келді. 

– Апай, тұрыңыз, бұл жерге 
отыруға болмайды.

– Неге, бос тұр ғой? 
– Жо-жоқ, бос емес, қазір келеді. 
– Кім әуелі келсе, сол отырмай ма, 

тұрмаймын, мына басқа орындар да 
бос қой.

– Жо-жоқ, сөзді қойыңыз, бұл 
орындардың бәрі бос емес, қазір құр-
метті кісілер, әкімшіліктің адамдары 
келеді. 

– І-і-і...
Бұл орнынан тұрам дегенше дәл 

сондай сыптай киінген тағы бір қыз 
ба, келіншек пе келді де:

– Апай, болсаңызшы тез, боса ты-
ңыз орынды, – деп дігірлей жө нелді. 

– Қарағым-ау, тұрып жатырмыз 
ғой...

–  Дабай, дабай, болыңыз тез, көп 
сөйлемеңіз.

Ол бір қолымен арт жақты сіл теп, 
екінші қолымен қолтығынан деме-
гендей ұстап, дедектетіп жіберді. Бұл 
бұрылып әлгінің бетіне қарап бір-
деңе дейін деді де, «қой, көптің кө-
зінше шапылдаспай-ақ қояйын» деп 
кете берді. Арт жақта да бос орын 
көрінбейді. «Ей, мейлі, құрысын» деп 
шығып кетіп бара жатыр еді, бір қыз 
бала ұшып түрегеліп:

– Апай, апай, мында отырыңыз, 
менің орныма отырыңыз, – деп ал-
дына кесе-көлденең тұра қалды. 

– А-а?
– Мына жерге, мына орындыққа 

отырыңыз. 
– Қой, айналайын, өзің қайтесің? 

Өзің отыра бер.
– Өй, апай, қазір мен тауып алам 

ғой. Арғы шеткі бөлікте орындар бар 
шығар. 

– Олай болса, рақмет, жаным, 
өркенің өссін! ...

Ал тағы бірде Алматыдан ат ба-
сын бұрған классик жазушымен бо -
ла тын кездесуге ертелетіп-ақ кел -
ген. Белгіленген мезгілден бақан дай 
қырық минут бұрын. Бұлай ертеле-
туінің себебі де жоқ емес. Осы 
өңірден түлеген әйгілі қаламгердің 
ғажайып шығармаларын оқымаған 
қазақ кемде-кем. Содан да аты аңызға 
айналған сүйікті жазушысымен жүз-
десіп, уәлі сөзін тыңдауға асыққан 
ағайынның қарасы аз болмасы белгілі. 

Иә, Зәуреш ертелетуін-ертелетті-
ау. Бірақ... Толып отыр. Көбі – сол 
баяғы оқу орындарынан желкелеп 
қуып әкелетін студенттер. «Қап, – 
деп ойлады бұл алға қарай өтіп бара 
жатып. – Бүйтпей-ақ, бүгін зал өз 
еркімен келетін оқырмандарға, зиялы 
қауым өкілдеріне, жергілікті ақын-
жазушылар мен өнер қайраткерлеріне 
толатын еді. Қазір енді олар сыймайды 

ғой». 
Амал жоқ, бұл айдап отырып ал-

дына қып-қызыл жолкілем төселген, 
орындықтары ақпен қапталған нөлін-
ші қатарға келді. Ана басына дейін көз 
жүгіртті, ешкім жоқ. Тіпті бір адам да 
жоқ. «Сөз зергерлерімен кездесуге 

«үлкен үйдегі» үлкен бастықтар аса 
ынталы емес еді ғой. Олар келмейтін 
болса, кіші шенеуніктер де қара 
көрсетпейді. Сонда мына орындарға 
кім жайғасады? Өнер иелері мен 
ақын-жазушылар шығар. Ендеше бұл 
жерді ешкім қори қоймайды.» Дереу 
лып етіп отыра қалды. Ой, рахат-ай! 
Алдыңда қанша адам отырса да, сахна 
анық көрінеді. Ешкімнің желкесін 
иіскеп, төбесін тамашаламайсың. Ая-
ғыңды емін-еркін созып, кеудеңді кө-
теріп, өзіңді кісі сияқты сезіне аласың.

Бұл да сөмкесін жанына қойып, 
жайланып, кеудесін көтеріп жан-
жағына қарап, өзін кісі сияқты сезіне 
бастаған. Кенет... Қолында әп-әйдік 
қағазы мен ұшы іп-істік қарындашы 
бар бір қыз пайда бола кетті де:

– Апай, сіз қайдан келдіңіз? – деп 
сұрады.

– Үйден, – деді бұл ойланбастан. 
Расында, үйден келген. Ол қағазына 
қарап тұрып-тұрып:

– Ой, кешіріңіз, – деді де кетіп 
қалды. 

«Һе, қызық екен». Бұл таңданған 
күйде арқалыққа жауырынын сүйей 
бергені сол еді, қолына дәл жаңағы 
қыздыкіндей қағаз бен қалам ұстаған 
қылқандай жас жігіт келе қалды. 

– Апай, сіз қайдан келіп отырсыз?
– Үйден!
– Жоқ, жоқ, апай, мен шындап 

сұрап тұрмын, қай жерден келдіңіз?
– Мен де шын айтып отырмын, 

үйден келдім.
– Жоқ, апай, бұлай болмайды.
– Болмағаны несі?
– Болмайды, үйден келгеніңіз бол-

майды!
– Енді қайдан келейін?
– Білмеймін, о жағын білмеймін. 

Қазір сұрап көрейін. 
– Иә, қарағым-ай, сөйтші.
«Ү-ү-үh, мыналардан құтылдым 

ба, жоқ па...»
Ол жеңіл күрсініп алып, шалқа-

йың қырап отырды. Көзін жұмды. 
«Тезірек басталса екен...»

– Сіз қайдан келдіңіз?... Қайдан 
келдіңіз деймін, айтсаңызшы?!

Зәуреш бұл сөздерді санасында 
қайталанып жатқан әлгі дауыстардың 
жаңғырығы екен деп ойлаған. 
Сөйткенше омырауынан істік бірдеңе 
түртіп-түртіп жібергендей болды. 
Дереу көзін ашып, кеудесін тіктеді. 
Дәл алдында қанға батырып алған 
сияқты қып-қызыл тырнағы сояудай, 
үстінде денесімен дене болып жа-
бысқан тап-тар үйөпкі-көптісі бар, 
бойы сырықтай ұзын бір қыз тұр. 
Бұның да ұстағаны ұшталған қарын-
даш пен қағаз. Жо-жоқ. Бұл қыздың 
қолындағы төменнен жоғары қарай 
ашылатын үлкен қойындәптер екен. 

– Сіз қайдан келдіңіз?.. Мен 
сізден сұрап тұрмын, қайдан келдіңіз 
деймін? – деп зірк ете қалды.

Зәурештің жыны келіп кетті. 
Қаны басына шапты. Аузынан қалай 
шыққанын білмейді. 

– Барсакелместен! – деді зілденіп. 
– Барса-келмес-с?
– Иә, Барсакелместен! Естіп пе ең 

ондай жерді?
– Барса-келмес-с. Так-так. Барса-

келмес-с.
Ол қойындәптеріне қарындашы-

мен нұсқай тұрып шұқшиды. Сірә, 
тізім болар. Бір бетті бітіріп, екінші 
бетке ауысты. 

– Жоқ! – деді бір кезде. – Жоқ, 
апай, біздің спискіде Барса... қалай 
еді... Барса – қайтпастың өкілдері 
жоқ. Олар бүгін келмеу керек. Біз 
шақырған жоқпыз.

– Шақырмасаңдар да мен келдім. 
– Жоқ, болмайды. Қайтыңыз, сра-

зу қайтыңыз! 
– Неге?
Өйткені бұл жерге басқа қалалар-

дан келген делегациялар мен акимат-
тың адамдары отырады. Сізге отыруға 
болмайды. 

Осы кезде бұның желке тұсынан 
бір кісі:

– Әй, қызым-ау, қайтыңыз дегенше 
басқа орынға барып отырыңыз де-
сейші. Енді келіп қалған екен, көрсін 
да, – деді.

– Жо-жоқ, болмайды, ағай, бол-
май ды!  – деді ол без-без етіп. 

– Болмағаны қалай? Оған көруге 

болмай ма не? 
– Болмайды! Біз командировоч-

ныйды қалай төлейміз?
– О-о-оh! Қасқа... қасқа маңдай...
Бұл кезде Зәуреш амал жоқ, ор-

нынан тұрып бара жатқан. 
– Әй, қарындасым, бері кел, менің 

жаныма отыр, бір орынды кемпіріме 
алып отыр едім, келе ме, келмей ме, 
әлі жоқ. Келе қалса, үшеуміз сыйы-
сып отырармыз. Ол да өзің сияқты 
шынашақтай ғана, – деді әлгі кісі жы-
миып. 

– Жоқ, ағай, рақмет, кемпіріңіз 

кеп қалса ыңғайсыз болар. Мен арт 
жақтан іздеп көрейін.

– Қой, о не дегенің, ыңғайсыз еш-
теңесі де жоқ. Кел, кел, дереу отырып 
ал, – деп үп-үлкен кісі орнынан кө-
теріліп қауқылдағасын көңілін қай-
тара алмады. 

– Қарындасым-ау, нөлебай қа тар-
да нең бар, ол жалпы халыққа емес, 
әкім-қаралар мен аса құрметті қо-
нақтарға арналған орын. О жаққа 
жолама! Күзеті күшті. Күзетшілері 
қырағы. Жәй, былайғы адамдарды 
маңына жуытпайды, – деді бұл жай-
ғасып отырған соң әңгімесін жалғай 
түсіндіріп. 

Осы «қызықтан» кейін Зәуреш 
өзіңді кісі сияқты сезіндіретін арман-
дай болған ақ жапқышты қатарға 
мүлдем жоламайтын болды. Бұрын: 
«мүмкін мені де осы орынға отыруға 
тиісті лауазымды адамдардың бірі 
ғой, сірә немесе бөтен жақтан келе-
тін мәртебелі меймандардың бірі 
шығар дер, сөйтіп тамам жұрттың 
көзінше жау көргендей тырқыратып 
қуа қоймас» деп ойлайтын. Солай 
деп үміттенетін. Ал әлгі «қайдан 
келдіңіздің» астында қалған қым-
қуыт тергеуден кейін жалп етіп сөнген 
жалғыз жарықтай ол үміті де өшті. 

Қазір бұл театрдан ыңғайлы бір 
орын тауып алды. Ол жер әсіресе 
спектакльге барғанда жақсы. Биіктеу 
бөліктегі қатар болғандықтан, бәрі 
алақандағыдай анық көрінеді. Жақын 
отырып дәл алдынан қарағанда, 
назарың көбіне негізгі әрекет ететін 
актерге ғана ауатын болса, мына жер-
ден оқиғаға қатысушылардың бәрін 
жаппай көріп отырасың. Әртістер 
сахнаның қай шетінде тұрса да, айт-
қан сөздері мен жасаған қимыл-
әрекеттері ап-айқын көзге шалынып, 
құлаққа жетеді. Бұл деген нағыз 
керемет емес пе?! Тұра-тұрыңыз... 
Аты дардай «драма театры» деп 
атал ғанмен, басқа жерді білмейді, ал 
Ақшатыр шаһарындағы осы жалғыз 
театрда жоспардағы спектакльдерден 
бөлек неше түрлі алқалы жиындар 
мен жылы-жылы жүздесулер, мерей-
тойлар болып жатады. Ал ондай 
мерекелі, салтанатты басқосуларға 
үл кен үйдегі үлкен бастық пен қасын-
дағы қошеметшілері қалмай қаты-
сады. Олар жыл-он екі айда жалқы 
рет спектакль көрмеуі мүмкін. Бірақ 
думанды, дүбірлі шараларға міндетті 
түрде келеді. Олар келетін болғасын 
жаңағы көздің қарашығындай сақта-
лып, қасынан құс түгілі шыбын 
ұшыр  майтын «қасиетті» қатардың 
кү зетшілері қырағылығын күшейтіп, 
жұмыстарын жандандыра түседі. 
Міне, Зәурештің тапқан биіктеу жер-
дегі орны осындай кезде тіпті тамаша 
болды. Есіктен кірген-шыққан адам-
дарды, әсіресе ішке енген сәтте 
менмұндалап көзге ұратын нөлінші 
қатарды, сол жердегі іс-әрекетті көріп 
отыру өте қызық. Иә, бұл орынға кім 
қызықпайды дейсіз. Ақ шағаладай 
болып тізіліп тұрған орындықтары 
өзіне қарай еріксіз тартады ғой, тар-
тады. Содан да кіргендердің көбі жа-
рыққа ұмтылған көбелектей әуелі 
солай қарай бұрылады. 

Басқа-басқа, әнеугіде екінші жа-
һандық соғыстың ардагері, осы ай-
мақтың өркендеп, гүлденуіне бір 
емес, он кісідей елеулі үлес қосқан, 
ел сыйлайтын ардақты ақсақал Құр-
ман Берғалиевтан өте ұят болды. 
Ақкүміс шашын шалқасынан қайыр-
ған, кеудесіндегі орден-медальдары 
планкісінің өзі бір қарыс болып тұрған 
қарт кірген бойда оң жағындағы бос 
тұрған ақшаңқан орындарға жақын-
дай берген. 

– Ата, бұл жерге отыруға 
болмайды! –деді алдынан сып етіп 
шыға келген қыз қолымен қарсылық 
белгісін жасап. 

– Неге, қарағым-ау? – деді түк 
түсінбеген қарт сәл ентіккен үнмен. 

– Бұнда қонақтар отырады!
– Е, мен де қонақпын...
– Қандай? Қандай қонақсыз?
– Қарағым, бұл дүниеге мен де 

қонақпын, сен де қонақсың...
– Жо-жоқ, мен қонақ емеспін, мен 

осы жерде жұмыс істеймін, бүгін осы 
нөлебой рядқа жауап берем. 

– Берсең, бере бер.
Қария шаршап кетті, білем, сөзін 

күрт үзіп отыруға ыңғайланды. Сол-
ақ екен:

– Жо-жоқ, ата, отыруға болмайды! 
Болмайды! – деп шоқ басқандай 
баж ете қалған қыз екі қолын екі 
жаққа жайып, ақсақалдың алдына 
кесе-көлденең тұра қалды. Абырой 
болғанда, осы кезде дәл ана қыздың 
үстіндегідей ақ көпті мен қоңыр 
жеңсіз киген үлкендеу бір әйел келе 
қалды. Сірә, бәрін көріп, байқап 
тұрған болуы керек. Ол келе сала: 

– Кешіріңіз, аға, кешіріңіз, мен 
сізді әдемі, бұдан да ыңғайлы, жақсы 
бір орынға отырғызайын, жүріңіз, – 
деп қарияны қолтықтап алды. 

– А, сөйтесің бе, мейлі, айналайын, 
мына орындар бос тұрғанға қайдан 
білейін...жүрегі құрғыр да қысып бара 
жатқасын...

Қарт майдангер қызметшінің же-
тегінде қалт-құлт басып кете барды.

***
Бүгін де театрдың іші лық толы. 

Мейлі, толса толсын. Көптен бері 
ақ шатырлықтар мұндай ауқымды 
сөз сайысын, яғни аламан айтысты 
тамашаламаған. Содан да қазақтан 
басқа ешбір халықта жоқ осынау 
ға жайып өнерге үлкен де, кіші де 
сусап қалған. Оның үстіне бүгін гі 
айтыста аймақтың ғана емес, бай-
тақ еліміздің, Алтай мен Атырау 
аралығын мекендеген қалың жұрт-
тың жампоздары сахнаға шықпақ. 
Иә, қазіргі таңда есімдері ел аузын-
да жүрген өрен жүйріктер сөз қағыс-
тырады. 

Көрермен қауымның әдеттегіден 
әлдеқайда көп болатынын білген 
Зәу реш бір сағат бұрын келіп, өзінің 
биіктеу жердегі жайлы орнына жай-
ғасып алды. Қызығы – «Осы мен өте 
ерте келе жатырмын-ау, ыңғайсыз 
болмас па екен? Көпшілік кіретін есік 
ашылды ма екен өзі?» деп ойлаған. 
Сөйтсе, сопақ басына ұялаған ол ойы 
мүлдем дұрыс емес екен. Атшаптырым 
залдың жартысына жуығында адам 
отыр! Апырым-ай, ә?! Зәуреш қатты 
таңғалды. «Түсінікті, – деп ойлады 
сосын: – Біріншіден, халық айтысты 
әбден сағынып қалған. Екіншіден, 
тегін. «Не асығыс бар, билет қалтада, 
орным дайын тұр» дейтіндей емес. 
Сондықтан кімде болса ертерек кеп 
қалаған орнына отырып алғысы 
келеді емес пе?» Жақсысы – бұның 
«қалағанын» әзірге ешкім қаламапты. 

Айтыстың басталуына санаулы 
минуттар қалғанда залда ине шаншар 
орын болған жоқ. Отыру былай тұр-
сын, екі жақ қаптал, ортадағы жү-
ретін баспалдақты жолдар да тіке-
сінен-тік тұрған көрермендерге 
тол  ды. Мұндай аншлаг болғанда 
нө лін  ші қатардың күзеті былайғы 
кез дер  дегіден екі есе, үш есе, тіпті 
есеп сіз күшейетіні белгілі. Ал бүгінгі 
күзет қызметіндегілер мен олардың 
жанындағы барып кел, шауып келде 
жүретін жәрдемшілерінің қарқыны 
тіпті ерек. Ұзыннан-ұзақ ақшаңқан 
қатардың ана басы мен мына басында 
екі-екіден, орта тұста аралары бір-
бір адым қашықтықта үш бірдей 
жігіт тұр. Қолдарында полицейлер 
ұстайтынға ұқсас антеннасы сорайған 
телефон-аппараттар. Бұлар театр 
қыз метшілері емес, әрине. Анау үл-
кен сарай дың сайыпқырандары. Бұл 
– бірінші басшы, ең үлкен дөкей 
келеді деген белгі. Екі жақ шет тегі 
жігіттер шекара күзетіндегі сол дат-
тардай қалшиып кірпік қақпай тұр, 
тек анда-санда кішігірім кірпіш тей 
аппараттарын ауыз бен құлақ ара-
сына тосып біреулермен тілдесіп 
қояды. Қысқа-қысқа ғана. Ал ортаң-
ғы бөліктегі үшеуде тыным жоқ. 
«Қайнаған қызу еңбек» үстінде. 
Үшеуінің тұрқы үш түрлі. Бірі бойшаң. 
Бейнебір шүберек емес, металл-
ма тадан тіккендей қатырма көк 
кәстөм-шалбар киіп, қылдырықтай 
қызғыш галстук байлаған. Сымдай 
тартылып тұр. Екіншісі тәпелтек, 
бастан-аяқ боз киім киген, барлығы 
«подсвет». Үшінші жігіт -ай-яй-яй-
яй! Қарын мен бөксені бетімен қоя 
беріпті. Содан да шығар, домаланып 
қалған. Сірә, о баста орта бойлы бол-
ған болуы керек. Қап-қара кәстөм-
шалбар, қып-қызыл галстук. «Қара 
түс денені ықшам етіп көрсетеді» 
деген ұғымды ұстанатын болуы 
керек. Бірақ одан ықшамдалып тұрған 
ол жоқ. Ішіне сабан толтырған қанар 
қап сияқты. Әттең-ай, жап-жас жігіт. 
Жастығы әлі піспеген асқабақтай 
бетінен білініп тұр. Таңғаларлығы, 
осы пошымына қарамастан, бұл бала 
дамылсыз екен. Бір орында көп тұр-

майды, әлде осы жердегі қызмет 
бабы солай ма, әлсін-әлсін шығып 
кетеді де, артынша домалаң етіп 
қайтып келеді. Келеді де, қасындағы 
екеуге бірдеңелерді айтады. Ол екеу 
біресе телефондарының антеннасын 
жарқ-жұрқ  еткізіп, әлдекімдермен 
едел-жедел хабарласады, біресе аса 
маңызды іс тындырып жүргендей 
талтаң-талтаң етіп әрлі-берлі адым-
дайды. Сосын ортадағы баспалдақты 
жолдарда тұрған көрермендерге 
«кейін, кейін, әрірек, әрірек жылжы-
ңыз дар» деп пәрмен беріп, қолдарын 
сіл теп-сілтеп қояды. Жақтырмай қа-
райды. Құдды осы жердің қожайын-
дары сияқты. Түрлерінде астамдық, 
үндерінде өктемдік бар. 

Бұл кезде, әрине, нөлінші қатар-
дың екі жақ бөлігі де толған. Осы 
«қасиетті» орынға отыруға құқы 
бар игі жақсылар жайғасқан. Ал осы 
сәтте тепсе темір үзетін жастағы жі-
гіт тердің ақтер-көктер боп қорғап, 
асқан қырағылықпен күзетіп тұр-
ған дары дәл ортадағы төрт-бес 
орын. Иә, көпшіліктің, әсіресе айтыс 
көреміз деп аяқтары талып, тіке-
сінен-тік тұрғандардың көзқұрты 
боп бұл орындар әлі бос тұр. Сағат 
тілі зымырап кетті. Басталатын мез-
гілден жиырма жеті минут асты. 
Кө рермендердің мазалары қаша 
бас тады. Ауық-ауық қол ұрып, ай-
тыс керлерді сахнаға шақырып қоя-
ды. Бірен-саран қариялар табиғи 
қажеттіліктерін өтеуге кетті. Ондай 
«шаруамен» екі реттен, тіпті үш 
қайтара барып қайтқандары да жоқ 
емес. Бұл кісілерге қоятын кінә жоқ, 
енді қайтсін, көпшілігі мұнда бір 
сағат, тіпті бір жарым сағат бұрын 
келді ғой. Сонда олардың осы жерді 
«мекен еткендеріне» екінші сағатқа 
таяды. 

Кенет... Нөліншінің алдыңғы жа-
ғында қимыл-қозғалыс көбейіп кетті. 
Әлгі үшеуден бөлек, қатырма кәстөм 
киіп, галстук таққан тағы бірнеше 
жігіт келіп қаздиып-қаздиып тұра 
қалды. Артынша, бағанадан бері 
де әлденеше рет келіп, жаңағы бос 
тұрған орындарға қарап, бақылап 
кетіп жүрген тиісті басқарма бастығы 
мен орынбасары көрінді. Ал, не 
істеп жүргені белгісіз, бірақ әйтеуір 
ара-арасында жылтың-жылтың ете 
қалатын жұқалтаң қара жігіт сып 
етіп кірді де, есіктің көзіндегі қыз-
метшінің жанына тұрақтады. Бір 
сәт бәрі де тып-тыныш бола қалды. 
«Күзетшілер» мен «бақылаушылар» 
киім дүкендеріндегі манекендердей 
қалшиып қатып қалған. Ашық тұрған 
есіктің босағасынан осы зәулім ғи-
марат бастығының басы қылтиды. 
Бір минут...екі минут...бес минут...
жоқ...әлі ешкім жоқ. Жұрт қайтадан 
қыбыр-жыбыр ете бастады. Әр жер, 
әр жерден жүгері қуырғандай бы-
тыр-бытыр еткен шапалақ даусы 
естілді. Әлсіз, әлжуаз, самарқау үн. 
Көпшілік басталмаған шараға, көрін-
беген ақын дарға қол соға беруден 
жалығып, көңілдері қалып шаршаған 
сияқты. Ал, қалшиып қатып тұрған 
«манекендерге» қайтадан «жан кіріп» 
қимылдай бастады. Дереу байланыс 
құралдарын құлақтарына апарды. 
Қысқа-қысқа тілдесті. Басқарма бас-
тығы орынбасарымен және кейін 
келген екі-үш жігіт жан-дәрмен 
сыртқа беттеді. Керісінше, осы кезде 
басын жоғарылау ұстап, жан-жағына 
паңдана қараған біреу ішке енді де, 
қатардың басынан соңына дейін еденді 
ойып жіберердей зілдене басып жүріп 
өтті. Одан кері бұрылып дәл ортаға, 
бос орындардың алдына кеп тоқтады. 
Сәл-пәл ойланып тұрды. Содан соң 
қолындағы сиырдың тіліндей теле-
фонының түймесін басып, аузын 
жыбырлатты. Сөйлесіп болысымен 
сол жерде тұрған жігітке әлденелерді 
айтып, түсіндірді. Кідірместен келген 
ізімен қайта шықты. Сөйтсе, тыныш 
кетпепті. Тапсырма беріп кетіпті. 
Бір-бірімен тез-тез тілдесіп, түсінісіп 
алған жігіттер дереу іске кірісті. 
Әлгі бос орындардың екі жанында 
отырған кісілерді сол қатардағы 
басқа адамдармен алмастырды, тағы 
біреулерді әрігерек жылжытып, 
орын дарына шеттеу жайғасқандарды 
әкеп әлек-шәлектері шықты. Кім 
жылы орнын суытуға бірден келісе 
қойсын. Қарапайым пенденің өзі 
көптің көзінше болатын мұндай 
«көші-қонды» ұната бермейді. Ал 
мына қатарға қонжиғандар тіпті де 
жәй мүміндер емес...

Сонымен не керек, күзетші жігіттер 
бірінің арқасынан қағып, екіншісінің 
қолтығынан демеп, үшіншісімен 
қай та-қайта сыбырласып,  келіссөз 
жүргізіп, әке-көкелеп әзер дегенде 
алмастыру процесін аяқтады-ау. Про-
цесс бір мезгіл ғана отырып кететін 
көрерменнің орнын емес, қызмет 
тағын ауыстырудан кем болған жоқ. 

Шұғыл тапсырманы орындап, 
әб жіл қимылдаған жігіттер үсті-
бастарын түзеп, тиісті орындарына 
тұра бергендері сол еді, басқарма 
бастығы мен үлкен сарайда істейтін 
бір-екі адам келді де, қатардағы есікке 
таман сақталып қойылған орындарға 
лып-лып етіп отыра қалды. Бір 
кезде...бір кезде алдындағы қосшысы 
дедектей басып, ең үлкен дөкей кіріп 
келе жатты. Соңында серіктері бар. 
Қуаныштысы – олардың жамбастары 
орындыққа тиер-тиместен залдың 
шамы күңгірт тартып, сахна жақ 
жарқ ете қалды. Іле театрды жаңғы-
рықтырып күмбірлеген күй ойнай 
жөнелді. 

 Несібелі РАХМЕТ,
Қазақстан Жазушылар 

одағының мүшесі

НӨЛІНШІ 
ҚАТАР

(әңгіме)

Басқа шаhарларда қалай еке ні белгісіз, ал енді Ақшатыр қала сындағы 
театр мен мәдениет  үйінде аса қымбат, аса қасиетті, аса қадірлі бір 
орын бар. Оның құндылығы сон шалық – осы сарайлардың қол ды-
аяқтай қызметкерлері бұл орын ды қызғыштай қориды, көздің қара-
шығындай сақтайды. 

Назар

Арал ауданының әкімдігі, аудандық 
мәслихат, «Nur Otan» партиясының аудандық 
филиалы, аудандық, қалалық ардагерлер кеңесі, 
аудандық қоғамдық кеңесі Қазақстанның 
Халық жазушысы, Қазақстанның Еңбек 
Ері, мемлекет және қоғам қайраткері, Арал 
ауданының перзенті Әбдіжәміл Кәрімұлы 
Нұрпейісовке зайыбы 

Ажар Керешқызының
қайтыс болуына байланысты қайғысына 
ортақтасып, көңіл айтады.

***
«Қызылорда облысы бойынша тексеру 

комиссиясы» мемлекеттік мекемесі ұжымы 
жоспарлау, талдау және есептілік бөлімінің 
маманы-статист Серікұлы Ардаққа әжесі

Жұмазия Үмбетқызының
қайтыс болуына байланысты қайғысына 
ортақтасып, көңіл айтады.

Қызылорда облысы Әділет 
департаменті басшылығының 

жеке және заңды тұлға 
өкілдерін жеке 

ҚАБЫЛДАУ КЕСТЕСІ

Т.А.Ә Лауазымы Уақыты 
Бакишева 

Ирина 
Джумабаевна

Департамент 
басшысы

сәрсенбі, жұма
сағат 15.00-ден 
18.00-ге дейін

Оразгелді 
Ұзақбай

Департамент 
басшысының 
орынбасары

бейсенбі
сағат 15.00-ден 
18.00-ге дейін

Әлмеш 
Баукен 

Серікұлы

Департамент 
басшысының 
орынбасары

дүйсенбі
сағат 15.00-ден 
18.00-ге дейін

Ескертпе: аудандардан және басқа облыс-
тардан келген жеке және заңды тұлғалардың 
өкілдері күнделікті сағат 9.00-ден 18.00-ге 
дейін қабылданады.

Қызылорда облысы Әділет департамен-
тінің сенім телефоны: 23-10-09.

Президенттің биылғы жыл-
дың 1 қыркүйегінде халыққа ар-
наған Жолдауының басым бө лігі 
дағдарыстан кейінгі эконо ми ка-
лық және әлеуметтік мәселе лерге 
арналды. 

Бұл  Жолдауды халық өзгеше 
ықыласпен қабылдады. Індетпен 
күре сіп әбден шаршаған халық 
Пре зи денттен жақсы жаңалық, 
жақсы хабар күтті. Күткендей-ақ, 
бұл Жолдау сенімсіздік пен күдік 
пай да болған халыққа күш-жігер 
бер генмен тең болды. 

Президент пандемия барлық 
мемлекеттер үшін сынақ кезеңіне 
айналғанын баса айтты. «Олар 
індетпен күрес жолында көп қи-
ындықты бастан өткізіп жатыр. 
Бір жерде ахуал тұрақтанса, екін-
шісінде вирустың жаңа ошақ-
тары пайда болуда. Үкімет жі бе-
рілген қателіктерден сабақ алып, 
жұмысты жедел жолға қоя білді. 
Ең бастысы, азаматтардан еш 
нәр сені жасырмай, індеттен қай-
тыс болғандар туралы ақпараттың 
барлығын ашық жа риялады», – 
деді Президент. 

Сонымен қатар, Жолдауда 
әлеу меттік, экономикалық, идео-
ло гиялық, мәдени, рухани мәсе-
лелердің барлығы қамтылған.

Жолдау барысында Президент 
елдегі жемқорлықпен күрес мә-
се лесіне де тоқталды. Оның ай-
туынша, Қазақстанда сыбайлас 
жемқорлықпен күрестің жаңа тә-
сілдерін енгізу қажет.

«Көлеңкелі экономика» сы-
байлас жемқорлыққа жол ашып 
отырғаны жасырын емес. Сондық-
тан, Қаржы министрлігіне қарасты 

Экономикалық тергеу қызметіне 
«көлеңкелі экономикамен» кү ре-
суді тапсырды.

Қаржыны оңды-солды шаша 
бермей,  үнемді әрі жауапты жаңа 
бюджет саясатын әзірлеп, тек 
басым бағыттар мен жобаларға 
ғана қаржы бөлуді де тапсырды.

Елімізде сыбайлас жемқор-
лықпен күрес барынша жүйелі си-
пат алуда. Жемқорлықтың туын-
дау себептеріне назар аударылып, 
болдырмау шаралары жүргізілуде. 
Осы ретте, жемқорлыққа апара-
тын факторларды анықтау үшін 
мемлекеттік органдар мен квази-
мемлекеттік сектордың нор ма-
тивтік актілері мен жұмыс үде-
рісіне жемқорлыққа қарсы кү рес 
тұрғысынан арнайы талдау жүр-
гізу қажеттігін айтты.

Жолдауда сот саласын дамыту 
мәселелері баяндала келе, «Сот 
жүйесі салық салу, жер қойнауын 
пайдалану, зияткерлік меншік, 
кор поративтік құқық саласының 
мамандарына зәру болып отыр», – 
деп аталып өтілді. 

Жалпы, «Зияткерлік меншік» 
термині Қазақстан Республика-
сының заңына 90-жылдардың ба-
сында кірді. Еліміз тәуелсіздігін 
алғаннан бастап, дүниежүзілік 
қа уымдастықтың толыққанды 
мү  ше сі болды, сол арқылы ха-
лық аралық қатынастарда өзіне 
сәй кес құқықтар мен міндеттерді 
қабылдап отыр.  Қазіргі уақытта 
зияткерлік мен шіктің рөлі мен 
маңызы қарқынды өсуде. 

Азаматтардың зияткерлік мен-
шік объектісі Конституция бо-
йын ша сақталады, заң жүзінде 

қор  ғалады. Біздің елімізде Қа-
зақстан азаматтарымен қатар шет-
ел аза маттарының да зияткер лік 
меншік құқығы заң алдында тең 
қорғалады.

Азаматтардың зияткерлік мен-
шігін қорғау арқылы мемлекет 
олардың шығармашылық өрісі нің, 
сол арқылы ел эко номикасының 
дамуына қолайлы жағдай жасайды. 
Зияткерлік мен шіктің қорғанысы 
әлемде ел дің ахуалын анықтайтын 
маңыз ды факторларының бірі бо-
лып есептеледі. Әрбір кәсіпкер, 
өз жұмысында зияткерлік мен шік 
объектілерін қолданып, табыс табу 
мақсатында лицензия сыз өнім-
дерді пайдалану неме се мен шік 
иесінің рұқса тын сыз жұ мыс жасау 
заң алдында жауап кер ші лікке тар-
тылатын дығын білуі қажет.

Заман ілгерілеген сайын, қо-
ғамда түрлі жағдайлар орын 
алуда. Контрафактілік әрекеттер 
біріншіден, ел экономикасының 
дамуына кедергі жасаса, екіншіден 
дүниежүзілік аренада ел атауына 
өз зиянын тигізуде. Әсіресе, тауар 
белгілері арқылы халықты алдау 
кеңінен таралған. Осы ретте, 
Әділет органдары бөтеннің тауар 
белгісін рұқсатсыз пайдалану жа-
уапкершікке әкеліп соғатынын 
ұдайы насихаттап келеді. Заңды 
білмеу жауапкершіліктен босат-
пай тындығын әрбір кәсіпкер білуі 
қажет.

Ш.БЕГЕЖАНОВА
Қызылорда облысы Әділет 

департаментінің 
бөлім басшысы

Ол жастайынан алғырлы-
ғымен, елгезектігімен көзге 
түсті. Қармақшы ауданының 
орталығы Жосалыдағы мек-
тепті бітірісімен сол кез дегі 
астана – Алматыдан бі лім 
алуға аттанды. «Еңбек Қы-
зыл Ту» орденді ауыл ша-
руа шылық институты – аты 
айтып тұрғандай ауыл ша руа-
шылығының әр тармағына 
ма мандар даярлайтын үлкен 
мектеп. Ата-анасы ерте жас-
тан еңбекке баулып өсір ген, 
Жер-Ананың қадірін ұғын-
дырған. Бел жазбай еңбек ет-
сең, жомарт жердің ризық-
не сібені молынан төгетінін 
тү сіндірген. Агрономия фа-
культеті үлкендер берген 
тәр биені теориямен бекітті. 
Оқу ды 1976 жылы «ғалым-аг-
роном» мамандығы бойынша 
бітіріп шықты.

Жас маман Қармақшы 
ауданының сол кездегі Ча-
паев атымен аталатын, қазіргі 
Ақтөбе ауылында тұқым жө-
ніндегі агроном болып ең бек 
жолын бастады. Ол тұста жо-
ғары оқу орнын бітіріп келген 
жас жігіттердің комсомол, 
партия қызметіне араласуына 
мән берілетін. Сенім жүгі 
Шы назбектің иығына да ар-

тылды. Қармақшы аудандық 
комсомол комитетінің екінші 
және бірінші хатшылық қыз-
меттерін атқара жүріп, мем-
лекеттік қызметте, жастардың 
басын біріктіру ісінде мол тә-
жірибе жинады. Мұнан кейінгі 
баспалдақ партия қызметіне 
қарай өрлетті. Ақжар совхо зы 
партия комитетінің хатшы-
лығы да – өмірінің бір белесі.

Ақжар атакәсіп – егін мен 
мал шаруашылығы қатар өр-
кендеген мекен. Сол тұстағы 
тоқырау шаруашылықтың 
шыр қын бұзғанмен, берекесін 
кетіре алмады. Мұндайда ел 
ерге қарайды емес пе? Ал  
Шыназбектей азаматтар бас 
қосып, күш біріктіріп алдымен 
ауылдың айрандай ұйыған 
берекесін сақтап қалуды ой-
лады. Мамандығы бойынша 
сол уақытта құрылған өндіріс 
бригадасының бригадирі,  ке-
йін «Ораз ахун» толық серік-
тестігінің бас агрономы бол-
ды.

Ауыл шаруашылығы сала-
сында алған жоғары білімі 
мен тәжірибесін ескерген бас-
шылық оны  Қармақшы ау-
дан  дық ауыл шаруашылығы 
бөлімінің меңгерушілігіне 
та   ға йындады. Кейіннен мем-

ле  кет тік қызметтің түрлі са  -
ты сында жұмыс істеуге ұсы  -
ныс жасалды. Аудан дық 
мәс  лихаттың жұмы сын ұй-
ым  дастыруға оның үйлес  тіру-
ші лік қабілеті көп көмегін 
ти гізді. Осы құрылым ның 
қа за  нында қайнап, жауап-
кер  шілік пен ұқыпты лық-
тың үлгісін көрсетті. Зейнет 
жа сына жеткенше аудандық 
мәслихатта жауапты қыз мет-
тер атқарды. 

Ағаға құрмет, кішіге жол 
көрсетіп, жөн сілтеген  Шы-
назбек Сатанұлы айықпас 
дерттен келместің сапарына 
ат танғалы оны білетіндер мен 
ағайын-туыс азаматтың ең-
бекқорлығын, іске адалдығын 
үлгі етіп келеді. Іскерлігі мен 
табандылығының арқасында 
жастайынан ел алғысына бө-
ленгені, сол үшін түрлі ма-
ра паттарға ие болғаны да 
– өнеге. Ұрпақтарының әке 
жо лымен ел ісіне араласып, өз 
міндеттеріне адалдық таныт-
қаны – көңілге медеу. 

Қосжан ЕШЖАНОВ,
еңбек ардагері.

Қармақшы  ауданы

Жарамсыз деп есептелсін
Садыкова Майра Коканбаевнаның атына 

Қызылорда облысы бойынша Мемлекеттік кірістер 
департаментінен 03.08.2015 жылы берілген №025 
қызметтік куәлігі жоғалуына байланысты жарамсыз 
деп есептелсін.

***
 Маханова Маржан Кешубаевнаның атына 

Қызылорда облысы бойынша Мемлекеттік кірістер 
департаментінен 15.10.2015 жылы берілген №117 
қызметтік куәлігі жоғалуына байланысты жарамсыз 
деп есептелсін.

Зияткерлік меншікті қорғау – міндет

Туған 
топырағын 
түлеткен

Туған топырағын түлетуге маңдай терін сіңірген 
азаматтардың қай-қайсысы да құрметке лайық. Алған 
білімі мен өмірлік тәжірибесін өзі атқарған жұмыстың 
өрге басуына жұмсаған жандардың қатарында  
Шыназбек Бисембаев та болатын. 

Сыбайлас жемқорлық –
ғасыр індеті
Мемлекеттің мәртебесі мен оның халқы-

ның болашағына зияны күшті жемқорлықтың 
жолын кесіп, жою – әрбір мемлекеттік қыз-
меткер мен азаматтың міндеті әрі боры шы. Бұл 
туралы еліміздің бірқатар заңнама ларында да 
нақтылап көрсетілген.

Қызылорда облысы бойынша Мемлекет-
тік кірістер департаментінің жеке құрамы мен 
олармен байланыстағы сыртқы эконо микалық 
қызметке қатысушылар, салық төлеушілерге 
cыбайлас жемқорлық мемлекет тік органдардың 
беделіне үлкен зиян келті ретін қылмыс екені 
және оның зардабының ауыр лығы тұрақты 
түрде түсіндіріліп келеді.

Мемлекеттік қызметкердің атына кір 
келтіретін әрекеттерден әркімнің де аулақ 
болғаны жөн. Мұндай заң бұзушылыққа 
қасақана барғандар қатаң жазаға тартылады.

Сыбайлас жемқорлықпен күресте көп 
нәрсе бүкіл қоғамның белсене атсалысуына 
байланысты. Әлеуметтік желінің, өзге де 
медиа-ресурстардың дамуы жағдайында, 
сыбайлас жемқорлыққа қарсы іс-әрекет 
барысында оны жалпы жұртшылықтың жек 
көруі күрестің қуатты құралына айналуға тиіс.

Қызылорда облысы бойынша               
Мемлекеттік кірістер департаментінің 

Адам ресурстары басқармасы

Құрылу тарихына көз жү-
гіртсек, жиырма жылдан ас-
қан әскери мекеменің ел 
үшін маңызы зор. Ұлттық 
қауіп сіздік комитеті төраға-
сының 1999 жылғы 15 қыр-
күйектегі бұйрығына сәйкес, 
оңтүстік бағыттағы мемле-
кет тік шекараны нығайту 
мақ сатында және ҚР ҰҚК 
шекара қызметінің даму бағ-
дарламасына сай тұрақты 
жұмыс жасап келеді. Депар-
тамент сол жылдан бастап Өз-
бекстанмен арадағы шекараны 
нығайту, елдің саяси және 
экономикалық мүдделерін 
қор ғау, заңсыз көшіп-қонудың 
алдын алу, қазақ еліне қару-
жарақ, оқ-дәрі, есірткі және 
радиоактивті заттарды заңсыз 
кіргізбеу міндеттерін мінсіз 
орындап жүр. 

Жуырда ҚР Ұлттық қауіп-
сіздік комитетіне қарасты об-
лыстық шекара қызметі де-
партаментінде болып, капитан 
Нұржан Күнтілеумен аз-кем 
сөйлестік.

Қарапайым отбасында дү-
ниеге келген кейіпкеріміз жа-
сынан спортқа құмар болған. 
Дзюдодан спорт шебері. Қа-
ладағы Жалаңтөс баһадүр 
атындағы спортта дарынды 
балаларға арналған мектеп-
интернатында тәрбиеленген. 
Ал жоғары білімді Қорқыт 
ата атындағы университеттен 
алған.

Нұржан қалай шекарашы 
болды? Аз-кем шегініс жаса-
сақ, ол мектеп қабырғасынан 
бөлек, жоғары оқу орнында 
да дзюдодан ұлттық құрама 
сапында еді. Халықаралық 
жарыстарда жүлдегер болып, 
Қазақстан чемпионы атанған 

ол Азия чемпионатында үшін-
ші орынға тұрақтаған.

   – Әкем әскердегі қызықты 
кездерін жиі еске алатын. 
Бала күннен әскери адам бо-
луды қатты армандадым. Оқу 
бітіргеннен соң шекара қыз-
метінен ұсыныс түсті. Мұнда 
мықты, спортшы жігіттер 
қат ты қажет болды. Есімде, 
ең алғашқы жарыста бірінші 
орын алып, барша әріптес 
жігіттер қатты қуанған. Ше-
караға жұмысқа тұрып, осын-
да өз аймағымыздың аты нан 
талай спорттық жа рыс тарға 
қатыстым. Одан бөлек, бар-
лаушы болып қызмет еттім. 
Келісім-шарт негізінде, үш 
жыл десант тық шабуыл дау-
шылар заставасында істедім. 
Шекара қыметінің намысын 
біраз жылдар бойы түрлі жа-
рыстарда қорғап келемін, – 
дейді Нұржан.

Спорттық жетістігі мол 
жігіт 2012 жылы Ұлттық қа-
уіпсіздік комитетіне қарас ты 
Шекара қызметінің акаде-
мия сын оқып бітірген. Он бір 
жылдан астам қызмет істеген 
Нұржан көп қылмыстың ізіне 
түсіп, шекара бұзушылардың 
жолын кесіпті. Үш баланың 
әкесі. Әкеден жалғыз болса 
да, әскери өмірге ата-ана қар-
сылғына қарамастан келген. 
Өйткені, олар баласын қиын 
мамандыққа әу баста жібергісі 
келмеген. Нұржан тұрған же-
рін қорғауға ат салысып жүр-
генін мақтан тұ тады.

Жалпы шекараны күзету 
кезінде жергілікті тұрғындар-
дың да көмегі зор. Шекара 
ай мағында тұратын халық 
шекара бұзушыларды ұстау-
да ерекше қырағылық таны-
тып, әскерилерге ұдайы көмек 

көрсетеді. Әске ри бөлімнің 
қорғау нысаны Арал ауда-
нының әкімшілік аймағынан 
бастау алып, Жаңақорғанға 
дейінгі аралықты қамтиды. 
Құрылғаннан бастап біздің 
шекарашылар елге заңсыз өт-
пек болған келімсектерді ұс-
тап, контрабандалық тауар 
та сушының жолын кескен. Ел 
қазынасының ортаймауына 
орасан үлес қосқан.

– 2010 жылы Сарыағашқа 
іссапарға бардық. Күз еді. 
Түнгі он екі-бірлердің кезінде 
шекарада жатырмыз. Бізге ал-
дын ала тапсырма түсті. Таңға 
жуық шекара бұзушыны бір 
орнында тапжылмай күтіп 
оты рып, құрықтадық. Олар 
да өте әккі екен. Тіпті, сенің 
аңдып отырғаныңды алдын 
ала сезетіндері кездеседі. 
Тырп етпей, дыбысыңды біл-
дір мей, кірпік қақпай отыру 
– аса қиын. Шекара қызметі 
қырағылықты талап етеді, – 
дейді Нұржан Нартайұлы. 

Иә, олар 1999 жылдан 
көрші Өзбекстан республи-
касымен арадағы мемлекеттік 
шекараны қадағалап келеді. 
Күзетуден бөлек, заңсыз кө-
шіп-қонудың алдын алу, елдің 
аумағына қару-жарақ, оқ-дәрі, 
есірткі және радиоактивті зат-
тардың кірмеуін қадағалайды. 
Контрабанда, есірткі бизнесі 
секілді заңсыз іс-әрекеттер  
шекара аумағында жиі бола-
тыны белгілі. 

«Шекара мәселесінде ұсақ-
түйек деген мүлдем болмайды. 
Біз үшін ата-бабамыздан қал-
ған атамекеннің әр пұшпағы 
аса қымбат» дейді ел шебіндегі 
азаматтар. 

Бауыржан ҚОЖАНТАЙ

Отанды қорғап, күні-түні көз 
ілмейтін шекарашы мехнатын кез 
келген адам түсінбес. Жүректілікпен 
қатар, жылдамдықты қажет 
ететін бұл қызметті жігіттің жігіті 
атқаратыны анық. Темірдей тәртіпке 
шыдайтындарға ғана орын бар. 
Мұнда «істей алмаймын» деген 
сөз жоқ. Бұйрық талқыланбайды, 
орындалады. Қару-жарақты 
пайдаланудан бөлек, небір ұрыс 
тәсілдерін игеру, техникалық 
құралдар мен көлік жүргізу... 
Бесаспап болу қажет. Тіпті, ас 
пісіруде де. 

ШЕКАРА ШЕБІНДЕ

«Сыр бойы», «Кызылординские вести», «Ақмешіт апталығы», 
«Ақмешіт жастары» және аудандық басылымдарға хабарландыру орналастырғыңыз 
келсе: 70-00-52  телефон ы арқылы байланысуға болады.  
E-maіl: smjarnama@mail.ru

Жалған ақша жарға жықты

Қызылорда қаласының 1986 жылы 
туған тұрғыны жалған ақшамен ұсталды. 
Облыс бойынша экономикалық тергеу 
департаментінің өндірісіндегі бұл іс сотқа 
жолданды.

Ол 2019 жылдың қазан айы мен 2020 
жылдың ақпан айының аралығында бірнеше 
мәрте 5000 және 10000 теңгелік жалған банк-
ноттармен сауда жасап, пайдақұмарлық мақ-
сатпен қылмыстық құқықбұзушылық жасаған. 

– ҚР Қылмыстық кодексінің 231-бабы 
2-бөлігінің 2-тармағында қаралған қылмыстық 
құқық бұзушылық үшін бес жылға дейiнгi 
мерзiмге бас бостандығынан айыру жазасы 
қарастырылған. Жыл басынан бері Қызылорда 

облысы бойынша ЭТД-ның өндірісінде жалған 
ақша айналымына қатысты 12 факт тіркелген, 
– дейді облыс бойынша экономикалық тергеу 
департаментінің баспасөз қызметі.

Жоғалған бала табылды

Қызылорда облысы ПД-ның Жалағаш 
ауданы полиция бөліміне Қаракеткен 
ауылының тұрғынан 17 жастағы інісі 
мал шаруашылығынан үйіне оралмағаны 
жөнінде хабарлама түсті. 

Құқық қорғаушылар мен еріктілердің, тө-
теншеліктердің табанды еңбегі нәтижесінде 
жоғалған бала бір тәулік ішінде отбасымен 
қауышты.

«Жоғалған баланы іздеу үшін Жалағаш 
ауданы  полиция бөлімінің қызметкерлері жұ-
мыл дырылды. Полиция қызметкерлері барлық 
учаскелерге бағыт-бағдар беріп, адамдар көп 
жиналатын орындарды, шатырлар мен  қа-
раусыз қалған ғимараттарды тексерді. По-
лицейлер, волонтерлар және төтенше жағдай 
департаменті қызметкерлерімен бірлесіп жүр-
гізілген іздестіру жұмыстары барысында жо-
ғалған бала тәулік ішінде азанда сағат 8-де 
табылып, аман-есен үйіне оралды», – деп 
хабарлайды облыстық полиция департаментінің 
баспасөз қызметі.

Есірткімен ұсталды

«Қарасора – 2020» арнайы жедел 
іс-шарасы аясында «Батыс Қытай-
Батыс Еуропа» тас жолының 1998 
шақырымында есірткі затын сақтаған 3 
күдікті құрықталды. 

– Полицейлер жүргізген рейд барысында жол 
ережесін бұзған жеңіл автокөлік тоқтатылып 
тексерілді. Автокөліктің салонынан және 
автокөлік ішіндегі екі жолаушыдан барлығы 1 
килограмнан астам есірткі заты – кептірілген 
марихуана тәркіленді. Күдіктілердің біреуі  
уақытша ұстау изоляторына қамаққа алынса, 
екеуіне қатысты «ешқайда кетпеу және өзін 
дұрыс ұстау» бұлтартпау шарасы қолданылды. 
Бүгінгі таңда аталған дерекке қатысты ҚР ҚК-
нің 296-бабының 4-бөлігімен сотқа дейінгі 
тергеп-тексеру амалдары жүргізілуде, – дейді 
облыстық полиция департаментіндегілер.

«СБ»  ақпарат

– Осы мекемеде басшылық жа-
сап келе жатқаныңызға біраз жыл 
болыпты. «Өрлеудің» шын мәніндегі 
өрлеген жылдарын сіздің басшылық 
қызметіңізбен байланыстыруға болады.

Артта қалған кезеңдерді еске түсіріп 
өтсеңіз?..

– 2008 жылдың қыркүйек айында осы 
бүгін өзім қызмет етіп отырған облыстық 
білім беру қызметкерлерінің біліктілігін 
арттыру және қайта даярлау институтына 
директор болып тағайындалдым.

Жұмысқа кіріскен күннен бастап инс
титутта күрделі құрылымдық өзгерістер 
жасауға тура келді. Институт тарихын
да тұңғыш рет кабинеттік жүйеде жұмыс 
жасайтын кафедралар ашып, біліктілік 
арттыру курстарына лекция оқу үшін 
Қорқыт ата атындағы ҚМУдан Ерма
хан Нұрахметов пен Жеңіс Сәдуақасұлы, 
Бақытбек Сейсенов секілді ғылым док
торларын шақырдық. Алматы қаласынан 
жерлесіміз, атақты математик, академик 
Асқар Жұмаділдаевқа қолқа салдық. Ол 
кісі математика пәні мұғалімдеріне дәріс 
оқып, курстардың ғылыми мазмұнын арт
тырды. 

Онан кейінгі жылдары ғылым докторла
ры – Р.Наурызбаева мен Б.Қожамберлиев, 
ғылым кандидаттары Б.Ақпенбетов, 
Б.Ахметова, Б.Махмутов, Ұ.Ешимова, 
Ж.Исаевалар қызметке келді.

Бұрын институтта 2 ғылым кандидаты 
жұмыс жасаса, енді 2 ғылым докторы және 
8 ғылым кандидаты жұмыс істей бастады.

Кадрлардың сапалық құрамын жақ
сарту және профессороқытушылар 
құ ра  мы ның біліктіліктерін арттыру 
жұмыс тарын жолға қоюмен қатар инсти
туттың материалдықтехникалық базасы 
нығайтыла бастады. 92 компьютер жаңар
тылды, 7 интерактивті тақта, 2 компью
терлік класс, 1 моноблок класы, 3 план
шет класы, физика, химия және биология 
кабинеттері алынды.

– Бұл жұмыстарыңыз айтарлықтай 
нәтиже әкелген шығар?

–  Әрине, өз нәтижесін бере бастады.
Деңгейлік бағдарламалар және білім 

мазмұны жаңартылған бағдарламаларды 
оқыған тыңдаушылар курс соңында 
Педагогикалық шеберлік орталығы 
сарапшыларының алдында жоба қорғайды. 
Қорғау барысы видеокамераға түсіріліп, 
бағалау барысында пайдаланылады.

Қазіргі кезге дейін білім мазмұны 
жаңартылған бағдарламаларды оқыған 
14722 тыңдаушының 52сі жоба қорғай 
алмады, яғни, үлгерім – 99,65%. Мұны 
еліміздегі жоғары көрсеткіш деп санауға 
болады.

Институт қызметкерлері дайындаған 
облыс ұстаздары республикалық байқау
ларда жүлделі орындардан көрініп келеді. 
Респуликалық Педагогикалық идеялар по
нарамасы видеофильмдер фестивалінде 
төрт 1орынға, үш 2орынға ие болып, 
облыс елімізде екінші орыннан көрінді. 
Республикалық педоқуларда да облыс 
ұстаздары топ жарып жүр.

Жақында өткен республикалық бук
трейлер байқауында тренеріміз М.Ор
ма нова дайындаған қатысушылар 9 
жүлдеге ие болды. Оның үшеуі 1орын, 
төртеуі 2орын, екеуі 3орынды иеленді. 
Үздік оқытушыларымыз бен қыз
меткерлеріміз ҚР Білім және ғылым 
министрлігі, облыстық білім басқармасы, 
облыстық білім және ғылым қызмет
кер лері кәсіподағы тарапынан марапат
талып тұрады. Өткен жылғы ұстаздар 
күні мерекесі қарсаңында Ж.Жұбауова, 
биыл Ұ.Есмағанбетова облыс әкімінің 
қабылдауында болды. 

– Институт қызметкерлерінің білік
тіліктерін арттыру жұмыстары қалай 
жүргізіледі?

– Бұрын институт қызметкерлері 
республикалық басшы және педагог 
қызметкерлердің біліктілік арттыру инс
титутында андасанда біліктіліктерін арт
тырып келсе, енді шетелдердегі белгілі 
ғылыми орталықтарда біліктілік курста
рынан өтіп, алған білімдерін оқу үрдісіне 
енгізе бастады. Атап айтқанда: Англияда 
3, Францияда 2, Австрияда 2, Австралия
да 1, Оңтүстік Кореяда 6 және Ресейде 3 
қызметкер біліктіліктерін арттырды.

– Маман үнемі білімін толықтырып 

отырмаса, тұрып қалған су сияқты тар-
тыла береді дейді. Сіздерге келіп білім 
толықтыруға әр маман міндетті ме әлде 
белгілі бір санаттағы мамандар келе 
ме?

– КСРО кезіндегі білім беру парадиг
масы «адамның бүкіл өміріне жететіндей 
білім алу» болатын, яғни, институт 
қабырғасында алған білімің зейнетке 
шыққанша жеткілікті саналатын. 

Бүгінде заман басқаша, көзқарастар 
күнде өзгеріп жатыр деп айтуға бола
ды. Қазіргі кездегі білім беру парадигма
сы «бүкіл өмір бойы білім алу» түрінде 
айтылады. Өйткені, жоғары мектеп 
қабырғасында алған білім аздық етеді. Оқу 
үрдісіне жаңа технологиялар мен жаңа 
әдістәсілдер жиі енгізіледі.

Сондықтан, ҚР «Білім туралы» заңына 
сәйкес, әрбір педагог 5 жылда бір рет 
ұзақтығы төрт айдан аспайтын біліктілік 
курстарынан өтуі қажет. Ол педагогтердің 
тізімін облыстық білім басқармасының 
тапсырмасы бойынша қалалық, аудандық 
білім бөлімдері түзеді.

– Компьютерлік әлеуеті зор өркениет 
әлемі болашақта ешбір себепсіз, яғни, 
пандемиясыз, шектеу шараларынсыз
ақ барлық салада онлайн жүйесіне 
көшуі мүмкін бе? Егер сондай бір күн 
болса, оған қазірдің өзінде қандай сала-
лар дайын деп есептейсіз?

– Бүгінгі күні интернет экономика
сы дамушы елдерде жылына 25%ке 
дейінгі қарқынмен өсуде. Экономиканың 
бірдебір саласы мұндай қарқынға тіпті 
жақындай алмайды. Қазірдің өзінде ин
тернетке 35 миллиард құрылғы қосылған 
және деректермен алмасуды жүзеге асы
рады, бұл цифр әлемдегі тұрғындардың 
жалпы санынан бес есе артық. Осылайша, 
цифрлық революция көз алдымызда өтуде.

Бұл өзгерістер соңғы жылдары түрлі 
салаларда қолданылатын көптеген 
технологиялық инновациялардың енгі
зілуімен туындады. Өндіріс және қо
сым ша құнды алу тәсілдері түбегейлі 
өзгеруде, адамдардың білімі мен еңбек 
дағдыларына жаңа талаптар қойыла баста
ды. Өнеркәсіптік заттар интернеті икемді 
және ақылды өндірістің мүмкіндіктерін 
пайдалана отырып, өндірістік салалардың 
болашағын қалыптастыруда, еңбек 
өнімділігі революциялық сипатта өсуде. 
Жасанды интеллект қаржы қызметтері мен 
медицина сияқты консервативтік салалар
да да енгізілуде. 3D басып шығару тех
нологиясы бүгінгі күннің өзінде авиация, 
логистика, биомедицина және автомобиль 
өнеркәсібі секілді салалардың трансфор
мациялануына зор ықпалын тигізіп отыр.

Елімізде 2017 жылдан бастап 
«Цифрлық Қазақстан» мемлекеттік бағ
дар ламасы жүзеге асырыла бастады. 
Бағдарламаның басты мақсаты ел эконо
микасы даму қарқынын жеделдету және 
цифрлық технологияларды пайдалану 
есебінен халықтың өмір сүру сапасын 
жақсарту болып табылады. Қазірдің өзінде 
жұртшылық көптеген қызметтерді элек
тронды түрде алуда.

Сондықтан жыл өткен сайын барлық 
салаларда онлайн қызметтің арта беретіні 
анық. Қазірдің өзінде авиация және қаржы 
салалары мұндай өзгерістерге дайын деп 
есептеймін.

Мектептегі басты тұлға мұғалім 
екендігі белгілі. Кезінде Ы.Алтынсарин 
«Маған жақсы мұғалім бәрінен қымбат, 
өйткені, мұғалім – мектептің жүрегі» де
ген болатын.

Технологиялар ерекше дамыған заман
ның өзінде білім сапасын қамтамасыз 
етудегі мұғалімнің рөлін ешнәрсемен 
ауыстыруға болмайтынын халықаралық 
зерттеулер көрсетіп берді. Білімді 
ұрпақты, бәсекеге қабілетті мамандар
ды білікті мұғалімдер, кәсіби тұрғыдан 
жанжақты дамыған кемел ұстаздар ғана 
тәрбиелей алады. Өйткені мұғалім берген 
білім – кеудеңе жаққан шырақ. Сондықтан 
мен оқушылардың мұғалімсіз бірыңғай 
онлайн тәсілінде білімденуі мүмкін емес 
деп есептеймін. 

– Мұғалім мәртебесінің мемлекеттік 
дәрежеде көтерілуіне сай бүгінде 
басқа салада жүрген педагогикалық 
мамандығы бар кісілер мектепке ба-
рып жатыр. Біраз жылын өзге салада 

өткізген олардың білім дәрежесін кім 
анықтайды? 

– Елімізде 2019 жылдың 27 желтоқ
санында «Педагог мәртебесі туралы» 
Қазақстан Республикасының 21 баптан 
тұратын Заңы қабылданғаны белгілі. Осы 
құжат арқылы педагогтің кәсіптік қызметін 
жүзеге асыру кезіндегі құқықтары, 
олардың кәсіптік қызметін қамтамасыз 
ету, мұғалімдердің материалдық жағынан 
қам тамасыз етілуі, педагогтердің білік
тілік терін арттыру жағдайы, педа гогтің 
міндеттерін айқындау секілді көптеген 
мәселелер елімізде тұңғыш рет заң жүзінде 
бекітілді.

Педогог қызметкерлердің айлықтары 
артты. Мемлекет басшысының тапсырма
сына сәйкес, мұғалім жалақысы 4 жыл
да 2 есеге өспекші.  Осы жағдайда басқа 
салада жүрген мұғалім мамандығы бар 
кісілердің мектепке келуі заңды. Кезінде 
ғылыми коммунизмнің іргесін қалаушы 
К.Маркстің: «Сананы болмыс билейді» 
деген сөзі болатын. Демек, тұрмыс 
жағдайы төмен кісілердің барлығы да 
оны жақсартқысы келеді. Бұл жағдайда 
бұрынғы мұғалімдер алдымен педагогика, 
психология пәні бойынша тест тапсырады. 
Онан кейін әңгімелесуден өтеді. Мектепте 
арнайы ақылшы ұстаз бекітіледі. Қайтадан 
мұғалім болған ұстаздың сабақ беруін 
мектептегі пән бірлестігі де өз бақылауына 
алады.

– Карантин шектеулері кезіндегі 
жұмыстарыңыз қалай жүргізілді, кері 
әсер етті ме?

– ЮНЕСКОның мәліметі бойынша, 
пандемия індеті тараған әлемнің барлық 
елдерінде дерлік мектептер толығынан 
жабылды. Тіпті, білімі мен ғылымы 
қарыштап дамыған, әлемдегі алпауыт ел 
Америкадағы 124 мың мектеп қиындыққа 
тап келіп, 55 миллион бала парталарын
да отырып, ұстаздан тікелей білім алудан 
шеттеді. Мектептердің жабылуы дүние 
жүзіндегі оқушылардың 87 процентінің 
білім сапасына кері әсер етті деген сөз.

Қалыптасқан жағдайға байланысты 
еліміздегі 7300ге жуық орта мектептің 
3,2 миллион оқушысы, барлық жоғары 
оқу орындарының және колледждерінің 
студенттері де осы тәсілмен оқуға көшті.

Мұндай жағдайда жауапкершілік те 
күшейе түседі.

Қызылорда облысы білім бас қар
масымен келісе отырып, филиал оқы
ту шылары жаңа оқу жылы қарсаңында 
ұстаздарға, облыстағы атааналар мен 
оқушыларға әдістемелік көмек көрсету 
мақсатында 1019 тамыз аралығында 
онлайн форматта «Қашықтан оқытуды 
ұйымдастыру мәселелеріне арналған» 18 
оқыту вебинарын өткізді. Вебинарлар
да  қашықтан оқытудың қалай өтетіні, 
жалпы білім беру үдерісі қалай жүретіні 
жайлы толық ақпарат берілді. Вебинар
лар жұмысына 35215 ұстаз, атаана және 
оқушылар қатысып, көкейде жүрген 
сұрақтарын қойып, көптеген ұсыныстар 
жасады.

Институт тренерлері қашықтан оқытуға 
қатысты ұстаздарға әдістемелік жағынан 
көмек қолдау жасап, онлайн семинар, ве
бинар, шеберлік сыныптары, дөңгелек 
үстелдер, консультациялар мен конферен
цияларды үздіксіз ұйымдастырып келеді. 
Атап айтқанда, қашықтан оқытудың 
тиімділігі мен өзекті мәселелері жай
лы, дидактикалық тапсырмалар әзірлеу 
әдістемесі жайлы облыс мұғалімдеріне 
159 онлайнкеңес көрсетіліп, 62 вебинар, 
51 видеоконференция, 21 тренинг, 19 он
лайн дөңгелек үстел, 12 әдістемелік он
лайн марафон өткізілді. Бұл ісшараларға 
3500ге жуық ұстаз қамтылды.

– Әңгімеңізге рахмет. Білім қызмет
керлерінің біліктілігін арттыруға қосып 
отырған үлесіңіз еселене берсін.

Әңгімелескен
Дүйсенбек АЯШҰЛЫ,

«Сыр бойы»

«Мұғалім берген білім –
кеудеңе жаққан шырақ»

«Өрлеу» БАҰО» АҚ филиалы Қызылорда облысы бойынша педагогикалық 
қызметкерлер біліктілігін арттыру институтының    директоры Бауыржан 
Елеусіновпен әңгіме.

Құттықтаймыз
Қадірлі кәсіподақ ардагерлері! 

Құрметті кәсіподақ мүшелері!
Сіздерді 10 қазан – Қазақстан Кәсіподақтары күнімен шын 

жүректен құттықтаймын!
2020 жылы Қазақстанның кәсіподақ қозғалысы бастау 

алған тарихына 115 жыл, қазірде 2 миллионға жуық кәсіподақ 
мүшелерін біріктіретін Қазақстан Республикасы Кәсіподақтар 
Федерациясының құрылғанына 30 жыл және Қызылорда облы
сы кәсіподақтарына 70 жыл толып отыр.

Кәсіподақтардың әлеуметтікеңбек саласындағы мәселелерді 
шешудегі маңызды рөлі айқын.  Кәсіподақ қозғалысының әр 
қайраткері – әлеуметтік тұрақтылық жанашыры, әділеттілік 
жанашыры, барлық игіліктің негізін қалаушы еңбек адамының 
жанашыры болып табылады. Ортақ мүддеге біріккен ортаның 
сенімі үлкен жауапкершілік жүктейді, белсенді жұмыс жасауға 
бағытбағдар береді.

Құрметті әріптестер! Баршаңызды төл мерекеміз 
– кәсіподақтар күнімен құттықтай отырып, еңбек 
адамының құқықтары мен мүддесі жолындағы 
жұмыстарыңызға табыс, берекебірлік, дендеріңізге 

саулық тілеймін! 
Ізгі тілекпен, 

Серік Сермағамбетов,
Қызылорда облысы аумақтық 

кәсіподақтар бірлестігінің төрағасы 

– Өткен жылы мек
теп басшылығы тарапы
нан ұсыныс түсті. Бірден 
келістім. Себебі, бұл жы
лыжай өте қолжетімді 
бағада салынды. Шығын 
аз, есесіне таза табиғи 
өнім алдық. Негізгі мақсат 
– теория мен тәжірибені 
ұштастыру және біздің 
өңірде жылыжай жұмысын 
жүргізу тиімсіз деген тен
денцияны бұзу. Бұл ретте 
үдеден шықтық деп ойлай
мын. Голландиялық хай
рот буданын тамыз айын
да ешқандай минералдық, 
үстеме қоректендірусіз 
еккенбіз. Жақсы өнім 
алынды. Алдағы уақытта 
қызанақ пен дәмдеуіш көк 
шөптерді егуді қолға ала
мыз. Сондайақ, мектеп 
жанынан жаз мезгілінде 
тағы да ашық алаңға егу 
жоспарда бар. Осындай 
игі істі қолға алған мектеп 
ұжымының жұмысына та
быс тілеймін, –  дейді С. 
Қосанов.

Әңгіме барысында ма
мандар мен қолданылатын 
технология әдістерін де 
сөз еттік. Ғалымның айту
ынша, бүгінде мектептің 
биологтары егу әдістерін 
үйренсе, олар кейін оқу
шыларды баулитын бо
лады. Дегенмен, маман 
тапшылығы бар. Өнім
дерді заманауи техноло
гия – тамшылатып суару 
әдісімен егуде. 

– Келешекте барлық 
мектептердің жанында 
осын дай жылыжай бо
луы керек. Бірақ бұл  
үлкен мәселе болып тұр. 
Егер осындай бастамалар 
көбейіп, өнім саны арт
са, оны әрі қарай өңдеуге 
болады. Қазір технология 
жеткілікті, бастысы – ниет, 
– дейді ол.

Расымен, жылыжай са

лып, одан өнім жинаудың 
мектептер үшін маңызы 
зор. Біріншіден, мектеп 
асханасының ас мәзірі адам 
денсаулығына пайдалы, 
ешқандай қоспасыз өскен 
таза өніммен толығады. 
Екіншіден,  оқушыларды 
еңбек етуге баулып қана 
қоймай, олардың сабаққа 
деген қызығушылығын 
оятады. Сондайақ, мұ
ғалімдерге  де сабақты 
практикамен ұштастырып 
өткізуге мүмкіндік туа
ды. Сондықтан,  жылы
жай жобасы дұрыс жолға 
қойылса, жақсы нәтиже 
берері сөзсіз. Мектеп ди
ректоры жылыжайдан көл
көсір пайда таппаса да, 
мектептің қажетіне жарай
тын өнім алып отыруды 
көздеуде. 

– Бір жылда 2 рет 
өнім алуға болады. Мұны 
бастаудағы мақсат – қол
данбалы ғылымды да
мыту, дуальды оқыту 
тех нологиясын жүзеге 
асыру, мектеп асханасын 
таза өніммен қамтамасыз 
ету. Алға қойған мақсат 
көп. Ендігі жерде ашық 
алаңға ерте пісетін жеміс 
ағаштарын егіп, тәжірибе 
жасайтын боламыз. Осын
дай оқушылардың тә
жірибе жинақтауына 
мүм  кіндік берген, жылы
жай  дың ашылуына де меу
шілік жасаған кә сіпкер 
Әліби Бекжановқа алғыс 
білдіргім келеді, – дейді 
мектеп директоры Бек Ту
мурзаев. 

 Қалай болғанда да, мек
теп бастамасы көпке үлгі. 
Елімізде көкөністердің 
сырттан келетінін ескер
сек,  жылыжай ісін қолға 
алып қана қоймай, оны 
жолға қою бүгінгі күннің 
қажеттілігі екенін көрсетіп 
тұрғандай.

Мектеп 
жылыжайының 
өнімі

Т.Есетов атындағы №264 мектеп-лицейдің 
жанында шағын жылыжай бар. Өткен жылдан 
бері қияр өсірумен айналысқан мектеп ұжымы 
жуырда күзгі-қысқы айналымның алғашқы өнімін 
алды. Жылыжай жұмысына ауыл шаруашылығы 
ғылымдарының кандидаты Самалбек Қосанов 
жетекшілік етуде. 

Мейрамгүл ДАУЫЛБАЙҚЫЗЫ,
«Сыр бойы»Sb


